
ᑎᑎᕋᒃᑕᐅᓯᒪᔪᑦ ᐃᓗᓕᖏᑦ 
 

 

 

 

ᑐᓴᑦᑕᐅᑎᑕᐅᔪᖅ ᒪᓕᒐᓕᐅᑎ ᒥᓂᔅᓴᒥ ᑕᐃᕕᑎ ᔪᐊᓇᓯᒥᒃ    3 

 

ᑐᓴᑦᑎᑦᑎᒍᑎ ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᓐᓃᖓᖅᑐᖅ    4 

 

ᓇᓗᓇᐃᕈᑎᖓ ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᑯᖓᑕ    5 

 

ᐃᑭᑦᑐᖃᑦᑎᑦᑎᑕᐅᓕᒪᓂᒻᒧᑦ ᒪᓕᑦᑕᐅᒋᐊᓕᓐᓂᒃ ᖃᐅᔨᓴᔅᓯᓂᖅ    6 

 

ᐃᑭᒋᐋᓕᕝᕕᖓᓂᒃ, ᐃᑭᒍᑎᒋᔭᖓᓂᒃ ᐊᒻᒪᓗ ᖃᓄᐃᓕᔪᖃᓐᓂᒻᒪᖔᑦ ᖃᐅᔨᓴᑦᑕᐅᓂᖏᑦ    7 

 

ᐃᑭᑦᑐᖃᑦᑕᐃᓕᒪᑎᑦᑎᓂᖅ ᐊᒻᒪᓗ ᐃᓄᓕᒫᓂᒃ ᐃᓕᓐᓂᐊᑦᑎᑦᑎᓂᖅ    8 
 

ᐃᑭᑎᑦᑎᑦᑕᐃᓕᒪᓂᒻᒧᑦ ᐱᓇᓱᐋᕈᓯᖅ   8 

ᓄᓇᕗᑦ ᒪᒃᑯᑦᑐᑦ ᐃᑭᑦᑐᒥᒃ ᐋᖅᑭᔅᓯᒍᑎ ᐊᒻᒪᓗ ᐃᑭᑎᑦᑎᓂᒻᒥᒃ  

ᐊᑐᑦᑕᐅᑦᑕᐃᓕᒪᑎᑦᑎᓂᒻᒧᑦ ᐃᓕᓐᓂᐊᕈᑎ   9 

“ᐃᖅᑲᐅᒪᓂᖅ ᖃᖓᒃᑰᒻᒪᖓᑦ” ᐱᓕᕆᔾᔪᑎ   9 

 

ᓄᓇᓕᖃᕕᐅᔪᒥ ᐃᑭᑦᑐᒧᑦ ᐊᓯᐅᔨᔭᐅᔪᑦ 2023−ᒥ    10 

 

ᖃᑦᑎᕆᔾᔪᑎ ᓄᓇᓯᐅᑎᒥᒃ ᑭᖑᕕᔅᓯᒍᑎ ᐱᓕᕆᔾᔪᑎᖓ    13 

 

ᖃᑦᑎᕆᔨᓂᒃ ᐊᔪᕈᓐᓃᔅᓴᑎᑦᑎᓂᖅ    15 

 

ᒪᑐᓂᖓ    16 

 

ᐅᖃᐅᓯᖅᑕᓕᕆᔪᑏᑦ    17 

ᑐᓴᑦᑕᐅᑎᑕᐅᔪᖅ ᒪᓕᒐᓕᐅᑎ ᒥᓂᔅᓴᒥ ᑕᐃᕕᑎ 

ᔪᐊᓇᓯᒥᒃ 
 

 

ᒥᓂᔅᑕᒋᔭᐅᓪᓗᖓ ᑲᒪᒋᔭᖃᓗᖓ 

ᐱᓕᕆᕕᐊᓂᒃ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓂᒃ, ᖁᕕᐊᓱᑦᑐᖓ 

ᐱᔭᐅᑎᑦᑎᒋᐊᔅᓴᖅ ᓄᓇᕗᑦ ᖃᑦᑎᕆᔨᒃᑯᑦ 

ᐊᖓᔪᖄᖓᑕ 2023 ᐊᕐᕌᒍᑕᒪᑦ 

ᐅᓂᒃᑳᓕᐊᕆᓯᒪᔭᖏᓐᓂᒃ. 

 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ 

ᐊᒡᓚᒡᕕᖓ ᐱᓕᕆᒍᒪᑦᑎᐊᒻᒪᑦ 

ᐊᔪᖏᓐᓂᔅᓴᐅᓕᑦᑎᑦᑎᒍᒪᓪᓗᓂ 

ᐃᑭᑦᑐᖃᑦᑎᑦᑎᑕᐅᓕᒪᓂᒧ ᐊᑦᑕᓂᑕᓕᒪᒍᒥᒃ 

ᐊᒻᒪᓗ ᐊᔪᖏᓐᓂᔅᓴᐅᓕᑦᑎᒍᒪᓪᓗᓂᐅᒃ 

ᓄᓇᓕᐅᑉ ᖃᓄᐃᒍᓐᓃᑦᑎᐊᕈᓐᓇᓐᓂᖓ. 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ 

ᐊᒡᓚᒡᕕᖓ ᐱᓕᕆᐊᖃᒻᒪᑦ 

ᐱᑕᖃᕆᐊᖃᓪᓚᕆᑦᑐᒥᒃ ᐃᖅᑲᓇᐃᔮᖃᓪᓗᓂ 

ᐱᔭᕇᔅᓯᒍᓐᓇᓪᓗᓂ ᑖᒡᓱᒥᖓ ᑎᑭᑕᐅᒍᒪᔪᒥᒃ 

ᐱᓕᕆᒍᑎᓴᖃᑦᑎᑦᑎᐋᓪᓗᓂᒋᑦ ᖃᑦᑎᕆᔩᑦ 

ᐱᔭᐅᓯᒪᒋᐊᖃᓪᓚᕆᑦᑐᓂᒃ 

ᐊᔪᕈᓐᓃᔅᓴᑎᑕᐅᕙᓪᓗᑎᒃ, 

ᐱᓕᕆᔾᔪᑎᖃᑦᑎᑕᐅᑦᑎᐋᓪᓗᑎᒃ, ᐊᒻᒪᓗ ᐱᓕᕆᒋᐊᕈᑎᔅᓴᖃᑎᐊᓪᓗᑎᒃ ᐊᑑᑎᖃᑦᑎᐊᑦᑐᓂᒃ 

ᐱᓕᕆᒋᐊᕈᓐᓇᖁᓪᓗᒋᑦ ᐃᑭᑦᑐᓂᒃ ᑐᐊᕕᓐᓇᔅᓯᔪᓂᒃ. ᐃᓚᒋᔭᐅᒃᑲᓐᓂᓪᓗᓂ ᑖᔅᓱᒧᖓ, 

ᐊᐅᓚᑦᑎᒍᑎᒋᔭᐅᓗᓂ ᐃᑭᑦᑐᖃᓕᓐᓂᖃᑦ ᐊᒻᒪᓗ ᐃᓅᓯᒻᒧᑦ ᐊᑦᑕᓐᓇᑕᐃᓕᒪᒍᑎᒋᔭᐅᖁᓪᓗᒍ, ᓄᓇᕗᑦ 

ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓ ᐊᑑᑎᖃᒻᒪᑦ ᐱᑕᖃᕆᐊᖃᓪᓚᕆᑦᑐᓂᒃ ᐊᐅᓚᑦᑎᓗᓂ 

ᐃᒪᓐᓇᐅᓚᕆᑦᑎᒐᓱᐋᓪᓗᒋᑦ ᓄᓇᕗᒻᒥᐅᑦ ᐊᑦᑕᓐᓇᖏᑦᑐᒥᒃ ᓇᔪᒐᖃᑦᑎᒐᓱᐋᓪᓗᒋᑦ, ᐃᖅᑲᓇᐃᔭᕕᖃᓪᓗᑎᒃ 

ᐊᒻᒪᓗ ᐱᙳᐊᖃᑦᑕᕈᓐᓇᓪᓗᑎᒃ ᐃᑭᑦᑐᖃᑦᑕᐃᓕᒪᑎᑦᑎᓂᒻᒧᑦ ᒪᓕᑦᑕᐅᒋᐊᓕᓐᓂᒃ 

ᖃᐅᔨᓴᔅᓯᔪᖃᖃᑦᑕᓂᖓᓄᑦ, ᐃᑭᒋᐊᓕᕕᒋᔭᐅᔪᓂᒃ, ᐃᑭᒍᑎᒋᔭᐅᔪᓂᒃ, ᐊᒻᒪᓗ ᖃᓄᐃᓕᔪᒥᓂᐅᒻᒪᖔᑕ 

ᖃᐅᔨᓇᓱᐊᑕᐅᒍᑎᖏᓐᓂᒃ, ᐊᒻᒪᓗ ᐃᓄᓕᒫᓂᒃ ᐃᓕᓐᓂᐊᑦᑎᑎᑎᓂᖅ ᐃᑭᑎᑦᑎᑕᐃᓕᒪᓂᒻᒥᒃ. 

 

ᐱᓕᕆᐊᕆᔭᐅᒐᓱᐋᖏᓐᓇᓂᖏᑦ ᐊᔪᖏᓐᓂᔅᓴᐅᓕᑦᑎᑕᐅᒐᓱᐊᓗᑎᒃ ᐱᓕᕆᔾᔪᑎᑦ ᐊᒻᒪᓗ ᐃᓚᖏᓪᓗᒋᑦ 

ᐱᑐᖃᐅᓗᐊᓕᑦᑐᑦ ᐱᓕᕆᔾᔪᑎᑦ, ᐱᖃᓯᐅᑎᓗᒋᑦ ᖃᑦᑎᕆᔾᔪᑎᖃᑦᑎᑕᐅᓂᖏᑦ ᓄᓇᓯᐅᑎᓂᒃ, 

ᓇᓗᓇᐃᓪᓗᒍ ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓ ᑕᐃᒪᙵᓕᒪᖅ ᐱᓕᕆᑦᑎᐊᕋᓱᐋᓐᓂᖓ 

ᖃᑦᑎᕆᔨᑦ ᐊᑐᕈᓐᓇᖁᓪᓗᒋᑦ ᐃᓅᓕᔅᓯᒍᓐᓇᓐᓂᒻᒥᓐᓂᒃ ᐃᖅᑲᓇᐃᔮᕆᔭᖏᓂᒃ. ᐱᓕᕆᒐᓱᐋᓐᓂᕆᔭᖏᑦ 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓ ᐱᕙᒌᔭᔅᓯᖁᓪᓗᒍ ᓄᓇᕗᒻᒥᐅᓂᒃ ᑎᑭᐅᒪᒻᒪᑦ 

ᐊᑐᑦᑕᐅᓂᔅᓴᐅᑎᑕᐅᓂᖓᓄᑦ ᐃᓄᓕᒪᑦ ᖃᐅᔨᒪᓂᔅᓴᐅᑎᑕᐅᓇᓱᐋᓪᓗᑎᒃ ᐊᒻᒪᓗ ᐃᓕᓐᓂᐊᑦᑎᑦᑎᓂᒻᒧᑦ 

ᐱᒋᐊᑦᑎᑦᑎᒍᑎᓂᒃ ᑐᕌᖓᓗᑎᒃ ᐱᓕᕆᒍᑎᓴᖃᑦᑕᑕᐅᓗᑎᒃ ᓄᓇᕗᒻᒥᐅᑦ ᐱᑕᖃᕆᐊᖃᓚᕆᑦᑐᓂᒃ 

ᑐᓴᐅᒪᔪᑎᓇᓂᒃ ᐊᑐᖁᓪᓗᒋᑦ ᐃᑭᑐᖃᓂᐅᓴᖏᓪᓗᓂ ᓂᕈᐊᓗᑎᒃ ᐊᒻᒪᓗ ᐊᔅᓱᐋᓗᕈᓐᓃᑦᑎᑕᐅᓗᑎᒃ 

ᖁᔅᓴᓇᓂᖏᑦ. 

 

ᓇᑯᒻᒦᖃᓯᐅᑎᔭᒃᑲ ᐃᓘᓐᓇᑎᒃ ᖃᑦᑎᕆᔨᖁᑎᓕᒫᕗᑦ ᐊᒻᒪᓗ ᓯᕗᓪᓕᐹᖑᖃᑦᑕᑦᑐᑦ ᐱᓕᕆᒋᐊᑦᑎᓪᓗᒋᑦ 

ᓯᕘᕋᓇᑎᒃ ᐱᓕᕆᒍᒪᑦᑎᐋᓗᑎᒃ ᓄᓇᓕᒋᔭᕗᑦ ᐊᑦᑕᓐᓇᑦᑐᒦᖁᓇᒋᑦ. ᐅᖃᐅᓯᕆᔭᑎᑦ ᓱᓕᔪᒥᒃ 

ᐱᔭᐅᖁᒍᒥᓇᑉᐸᑦ, ᐊᒻᒪᓗ ᐊᔅᓱᐋᓗᒃ ᖁᔭᓕᓯᒪᔪᒍᑦ ᐃᕝᕕᑦ ᐱᔨᔅᓯᓂᕆᔭᓐᓄᑦ. 

 

ᐅᐱᓐᓇᖅᑐᖅ ᑕᐃᕕᑎ ᔪᐊᓇᓯ 

ᒥᓂᔅᑕ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᑐᓴᑦᑎᑦᑎᒍᑎ ᓄᓇᕗᑦ ᖃᑦᑎᕆᔨᒃᑯᑦ 

ᐊᖓᔪᖄᖓᓐᓃᖓᖅᑐᖅ 
 

 

ᖁᕕᐊᓱᑦᑐᖓ ᐱᔭᐅᑎᑦᑎᒋᐊᔅᓴᖅ ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᑉ ᐊᒡᓚᒡᕕᖓᑕ ᐊᕐᕌᒍᑕᒪᑦ 

ᐅᓂᒃᑳᓕᐊᕆᓯᒪᔭᖏᓐᓂᒃ 2023−ᒧᑦ, ᑕᒪᓐᓇᓗ ᐱᖃᓯᐅᔾᔨᓪᓗᓂ ᐱᒍᒥᓇᑦᑐᐋᓗᒻᒥᒃ 

ᐃᑭᑦᑐᓕᕆᓂᒻᒨᖓᔪᓂᒃ ᖃᐅᔨᒪᔪᑎᓂᒃ ᓄᓇᕗᒻᒥᐅᓄᑦ. ᐅᓂᒃᑳᓕᐊᖑᓯᒪᔪᖅ ᐱᖃᓯᐅᔾᔨᒻᒪᑦ ᐃᑭᑦᑐᒧᑦ 

ᐊᓯᐅᔨᔭᐅᔪᓂᒃ ᖃᐅᔨᒪᔪᑎᓂᒃ ᑕᐅᕙᖓᑦ 

ᐊᓂᒍᓚᐅᑐᒥᒃ ᐊᕐᕌᒍᒥᒃ ᑕᒪᓐᓇᓗ 

ᐃᑲᔪᓲᖑᓪᓗᓂ ᐊᒡᓚᒡᕕᑦᑎᓐᓂᒃ 

ᖃᐅᔨᓴᔅᓯᓪᓗᓂ ᐊᒻᒪᓗ ᐃᓱᒪᓕᐅᕈᑎᖃᓪᓗᓂ 

ᓯᕗᓂᔅᓴᒥ ᐱᓕᕆᒋᐊᕈᑎᔅᓴᓂᒃ ᐊᒻᒪᓗ 

ᑎᑭᑕᐅᒍᒪᔪᓂᒃ ᐃᑭᑦᑐᒧᑦ ᐊᓯᐅᔨᔭᐅᔪᑦ 

ᒥᑭᓂᔅᓴᐅᓕᖁᓪᓗᒋᑦ ᐃᓚᒋᔭᐅᓗᓂ 

ᑐᕌᑦᑎᑕᐅᓗᓂ ᐱᕙᓪᓕᐋᑎᑕᐅᓂᖓ 

ᐃᑭᑦᑐᖃᑦᑕᐃᓕᒪᑎᑦᑎᓂᐅᑉ ᐊᒻᒪᓗ 

ᐃᓄᓕᒫᓂᒃ ᐃᓕᓐᓂᐊᑦᑎᑦᑎᓂᒻᒧᑦ 

ᐃᓕᓴᒍᑎᒥᒃ ᐱᒋᐊᑦᑎᑦᑎᒍᑎᓂᒃ ᓄᓇᓕᒻᒥ, 

ᐊᕕᑦᑐᔅᓯᒪᓂᒻᒥ ᐊᒻᒪᓗ ᓄᓇᓕᖃᕕᐅᔪᓕᒫᒥ. 

 

ᑖᓐᓇ ᑎᑎᕋᒃᓯᒪᔪᖁᑎ ᐅᓂᒃᑳᓕᐅᒻᒪᑦ 

ᐅᓪᓗᓯᐅᑎᖓᓂ ᐊᕐᕌᒍᑉ – ᔭᓄᐊᕆ 1, 

2023 ᑎᑭᓪᓗᒍ ᑎᓯᐱᕆ 31, 2023. 

ᓄᓇᓕᒻᒥ ᖃᑦᑎᕆᔨᒃᑯᑦ ᐃᓘᓐᓇᖓᓂ 

ᓄᓇᕗᑦ ᓯᕗᓪᓕᐅᒋᐊᖃᓕᑦᑎᑦᑎᕗᑦ 

ᖃᑦᑎᕆᓂᒻᒥᒃ ᐊᒻᒪᓗ ᐃᑭᑦᑕᐃᓕᒪᑎᑦᑎᓂᒻᒧᑦ 

ᐱᓕᕆᓂᐅᔪᓂᒃ, ᖃᑦᑎᕆᔩᑦ ᐱᓕᕆᒍᑎᒋᔭᖓ 

ᐊᑑᑎᖃᓐᓂᑉᐹᖅ ᐃᖅᑲᓇᐃᔮᕆᔭᖏᑦ ᐊᑦᑕᓇᑦᑐᖃᖁᓇᒍ ᓄᓇᓕᒻᒥ. ᑕᐃᒪᐃᒃᑲᓗᐊᑦᑎᓪᓗᒍ, 

ᑲᒪᒋᔭᕆᔭᐅᔪᑦ ᐃᑲᔪᕈᑎᒋᔭᐅᓂᐊᓪᓗᑎᒃ ᐱᓕᕆᒐᓱᐋᓐᓂᕆᔭᖏᓐᓄᑦ ᐱᖃᖃᑎᒌᒍᑎᒋᔭᐅᒻᒪᑦ, ᐊᒻᒪᓗ 

ᐃᓘᓐᓇᑕ ᐱᓕᕆᖃᑕᐅᓚᕆᒋᐊᖃᑦᑐᐃᓐᓇᐅᔪᒍᑦ. 

 

ᐱᓕᕆᒍᒪᓂᕆᔭᕗᑦ ᑕᐃᒪᔅᓴᐃᓐᓇᒻᒪᑦ ᐃᑭᑦᑐᖃᑦᑕᐃᓕᒪᑎᑦᑎᓚᕆᓪᓗᑕ ᐱᓕᕆᒋᐊᕈᑎᑦ 

ᐱᓕᕆᐊᕆᔭᐅᖏᓐᓇᒻᒪᑕ ᓄᓇᓕᑦᑎᓐᓂ, ᐱᓗᐊᙳᐊᑦᑐᒥᒃ ᐱᓕᕆᐊᖃᓪᓗᐋᑕᓪᓗᑕ 

ᒥᑭᓂᔅᓴᐅᓕᑦᑎᑦᑎᓂᒻᒥᒃ ᐃᑭᑐᖃᑦᑎᓪᓗᒍ ᑐᖁᔾᔪᑎᒋᔭᐅᖃᑦᑕᑦᑐᓂᒃ, ᐋᓐᓂᕈᑎᒋᔭᐅᖃᑦᑕᑦᑐᓂᒃ, 

ᐱᖁᑏᔅᓯᓂᐅᔪᓂᒃ ᐊᒻᒪᓗ ᐊᕙᑎᑦᑕ ᐊᑦᑐᑕᐅᓂᖏᓐᓂᒃ. ᑲᔪᖏᔅᓴᕋᒃᑭᑦ ᐃᓘᓐᓇᑎᒃ ᓄᓇᕗᒻᒥᐅᑕᓕᒪᑦ 

ᐱᓕᕆᓪᓚᕆᖁᓕᑦᑐᒋᑦ ᐋᖅᑭᔅᓯᖁᓪᓗᒋᑦ ᐊᖏᕐᕋᖏᓐᓂᒃ, ᓇᒻᒥᓂᖁᑎᖏᓐᓂᒃ, ᐊᒻᒪᓗ ᓄᓇᓕᖏᓐᓂᒃ 

ᐊᑦᑕᓇᑦᑐᖃᖏᓐᓂᔅᓴᐅᖁᓪᓗᒋᑦ ᐊᑐᓪᓗᑎᒃ ᐃᑭᑦᑕᐃᓕᒪᑎᑦᑎᓂᒻᒥᒃ ᐊᔾᔨᒌᖏᑦᑐᑎᒍ ᐱᓕᕆᓗᑎᒃ. ᑖᓐᓇ 

ᑲᑎᔅᓱᑦᑕᐅᓯᒪᔪᖅ ᐱᕆᒐᓱᐊᓐᓂᖅ ᐃᑲᔪᓐᖤᐋᒻᒪᑦ ᐊᒡᓱᐋᓗᒃ ᐊᒻᒪᓗ ᐱᐅᓈᓪᓗᑎᒃ ᐊᑦᑐᐃᓂᐅᔪᑦ ᖃᐅᑕᒫᑦ 

ᐃᓅᓯᑦᑎᓐᓂ ᓇᔪᑦᑕᑦᑎᓐᓂ, ᐃᖅᑲᓇᐃᔭᕕᒋᔭᑦᑎᓐᓂ ᐊᒻᒪᓗ ᐱᙳᐋᕕᒋᓲᑦᑎᓐᓂ. 

 

R.A. ᔮᓐ ᒪᒃᑐᕐᒪᑦ, IAAI-FIT®, CCFI-B, MIAAI®  

ᖃᑦᑎᕆᔨᒃᑯᑦ ᐊᖓᔪᖄᒃ 

ᓄᓇᕗᑦ ᑐᐊᕕᓐᓇᔅᓯᔪᖃᑦᑎᓪᓗᒍ ᐊᐅᓚᑎᕕᖓ, ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓ 

ᓇᓗᓇᐃᕈᑎᖓ ᓄᓇᕗᑦ ᖃᑦᑎᕆᔨᒃᑯᑦ 

ᐊᖓᔪᖄᖓᑕ ᐊᒡᓚᒡᑯᖓᑕ 
 

 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓ (NFMO) ᐊᐅᓚᑕᐅᓲᖑᒻᒪᑦ ᐱᔪᓐᓇᓂᖓᒍᑦ 

ᐃᑭᑦᑐᖃᑦᑎᓪᓗᒍ ᐊᑦᑕᓇᑕᐃᓕᒪᓂᒻᒧᑦ ᒪᓕᒐᒻᒧᑦ. ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓ 

(NFMO) ᐱᓕᕆᐊᖃᕋᓱᐊᒻᒪᑦ ᐱᔭᐅᑎᑦᑎᒐᓱᐊᓪᓗᓂ ᐅᖃᐅᔾᔨᒋᐊᕈᑎᒥᒃ ᐊᒻᒪᓗ ᒪᓕᑦᑕᐅᑎᑦᑎᓗᓂ 

ᓯᕗᓕᑦᑎᐅᓂᒻᒥᒍᑦ ᐊᒻᒪᓗ ᐱᓕᕆᑦᑎᐊᕈᓐᓇᓂᒻᒥᒍᑦ ᐅᖃᓪᓚᐅᑎᖃᔅᓯᓐᓈᕈᑎᓂᒃ ᐃᓅᓯᒻᒥᒃ ᐊᒻᒪᓗ 

ᐱᖁᑎᒥᒃ, ᐊᒻᒪᓗ ᒥᑭᓂᔅᓴᐅᓕᑦᑎᑦᑎᒍᑎᓂᒃ ᐊᒻᒪᓗ ᐲᖅᑕᐅᑎᑦᑎᓪᓗᓂ ᐅᓗᕆᐊᓇᑦᑐᓂᒃ ᐃᑭᑦᑐᒧ 

ᐊᓯᐅᔨᔭᐅᔪᓂᒃ ᓱᕋᒃᑐᓂᒃ ᐃᓚᒋᔭᐅᓗᑎᒃ ᐱᔭᐅᑎᑦᑎᓗᓂ ᐊᑦᑕᓇᖏᑦᑐᒃ ᐊᕙᑎᑦᑎᓂᒃ ᓄᓇᕗᒻᒥᐅᓄᑦ. 
 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓᓄᑦ (NFMO) ᐊᑑᑎᖃᓂᑉᐹᒥᒃ ᐃᖅᑲᓇᐃᔮᖃᒻᒪᑦ 

ᐊᑦᑕᓇᑦᑐᒦᖁᓇᒋᑦ ᓄᓇᕗᒻᒥᐅᑦ ᐱᒐᔅᓴᐅᑎᑦᑎᓪᓂ ᐊᔾᔨᒌᖏᑦᑑᑎᓂᒃ ᐱᔨᔅᓯᕈᑎᓂᒃ ᐃᓚᒋᔭᐅᓪᓗᑎᒃ 

ᐱᓕᕆᕙᓪᓗᓂ ᐃᑭᑦᑐᖃᑕᐃᓕᒪᑎᑦᑎᓂᒻᒧᑦ ᒪᓕᒃᑕᐅᒋᐊᓕᑦ ᖃᐅᔨᓴᔅᓯᒍᑎᓂᒃ ᑐᙵᕕᖃᓪᓗᓂ 

ᖃᐅᔨᓴᕆᐊᖁᔭᐅᓂᒻᒥᓂᒃ, ᐊᑲᐅᔅᓴᖏᓂᐅᔪᓂᒃ ᐅᕝᕙᓘᓐᓃᑦ ᖃᐅᔨᓴᕆᐊᔅᓯᒋᐊᖃᓕᑦᑎᓪᓗᒍ 

ᓈᒻᒪᔅᓯᒍᔭᐅᓂᖓᓄᑦ, ᐃᑭᒋᐊᓕᕕᒥᓂᐅᔪᓂᒃ ᐊᒻᒪᓗ ᐱᔾᔪᑎᒋᔭᐅᔪᓂᒃ ᖃᐅᔨᓇᓱᐊᒡᓯᒋᐊᖃᓪᓗᓂ, 

ᐃᑭᑦᑐᖃᑦᑕᐃᓕᒪᑎᑦᑎᓂᒻᒥᒃ ᐃᓕᓐᓂᐊᑦᑎᑦᑎᓗᓂ ᐃᓚᐱᔭᐅᓗᑎᒃ ᐱᒍᓐᓇᑦᑎᑕᐅᓂᑦ ᖃᑦᑎᕆᔨᐅᓂᒻᒧᑦ 

ᐊᔪᕈᓐᓃᔅᓴᒍᑎᑦ. ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓ (NFMO) 

ᐱᔭᐅᒍᓐᓇᔅᓯᑎᑦᑎᓲᖑᒋᓪᓗᓂ ᑮᓇᐅᔭᖃᑦᑎᑦᑎᒍᑎᓂᒃ ᓄᓇᓕᓕᕆᔨᒃᑯᑦ ᖃᑦᑎᕆᔨᒃᑯᖏᓐᓄᑦ 

ᐱᒍᓐᓇᔅᓯᖁᓪᓗᒋᑦ, ᐋᖅᑭᐅᒪᑎᑦᑎᓗᑎᒃ, ᐅᕝᕙᓘᓐᓃᑦ ᑭᖑᕝᕕᔅᓯᒍᓐᓇᔅᓯᓗᑎᒃ ᓴᐳᒻᒥᒍᑎᓂᒃ, ᓴᓇᔾᔪᑎᓂᒃ 

ᐅᕝᕙᓘᓐᓃᑦ ᐱᓕᕆᒍᑎᓂᒃ ᐱᔭᐅᓯᒪᒋᐊᓕᓐᓂᒃ ᓴᐳᒻᒥᔅᓯᒍᑎᒋᔭᐅᓂᐊᑦᑐᓂᒃ ᓄᓇᓕᖏᓐᓂᒃ 

ᐊᑐᓂᓕᒫᖓᓂ ᐊᕐᕌᒍ. 
 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓ (NFMO) ᐃᖅᑲᓇᐃᔭᖃᑎᖃᓲᖑᒻᒪᑕ ᐊᒥᓱᓂᒃ 

ᑲᑎᑕᐅᓯᒪᔪᓂᒃ, ᑕᐃᒪᙵᓕᒪᖅ ᐋᖅᑭᓱᐃᕙᓪᓕᐊᓗᑎᒃ ᐱᓕᕆᖃᑎᒌᓂᐅᔪᓂᒃ ᐱᖃᑦᑎᐅᖃᑎᒋᔭᐅᔪᓂ 

ᓄᓇᓕᒻᒥ, ᓄᓇᓕᖃᕕᐅᔪᒥ, ᑲᓇᑕᒥ, ᐊᒻᒪᓗ ᓄᓇᕐᔪᐋᓕᒫᒥ. ᑕᒪᒃᑯᐊ ᐱᓕᕆᖃᑎᖃᓂᐅᔪᑦ 

ᐊᑐᑦᑕᐅᑎᑦᑎᒻᒪᑕ ᐊᕙᑎᒋᔭᐅᔪᒥᒃ ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓᓄᑦ (NFMO) 

ᐊᖃᐅᔨᒋᐊᕈᓐᓇᖁᓪᓗᒍ ᐊᒻᒪᓗ ᐊᔪᕆᔅᓯᐅᔾᔨᕙᓪᓗᓂ ᐃᖅᑲᓇᐃᔭᕕᖁᑎᓂᒃ ᑐᕌᖓᔪᓂᒃ 

ᐱᓕᕆᐊᕆᒐᓐᓂᔅᓯᑎᑦᑎᓂᒻᒧᑦ ᐃᑭᑦᑎᖃᑦᑎᓪᓗᒍ ᐊᒻᒪᓗ ᐃᓅᓯᒻᒥ ᐊᑦᑕᓇᑕᐃᓕᒪᓂᒻᒥᒃ ᐃᓗᐊᓂ 

ᓄᓇᓕᖃᕕᐅᓂᖓᓂ ᓄᓇᕗᑦ. 
 

ᐊᑐᑦᑎᓪᓗᒍ 2023, ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓ (NFMO) ᐱᓕᕆᓚᐅᔅᓯᒪᓪᓗᑎᒃ 

ᐃᑭᑦᑐᖃᑕᐃᓕᒪᑎᑦᑎᓂᒻᒧᑦ ᒪᓕᒃᑕᐅᒋᐊᓕᓂᒃ ᖃᐅᔨᓴᔅᓯᒍᑎᓂᑦ, ᐱᓕᕆᐊᕆᔭᐅᑎᑦᑎᓪᓗᓂ ᖃᑦᑎᕆᓂᒻᒧᑦ 

ᐊᔪᕈᓐᓃᔅᓴᑎᑦᑎᓂᒻᒥᒃ, ᐱᔭᐅᑎᑦᑎᓪᓗᓂ ᐃᑭᑦᑐᖃᑦᑕᐃᓕᒪᑎᑦᑎᓂᒻᒧᑦ ᐃᓄᓕᒪᓄᑦ ᐃᓕᓐᓂᐊᕈᑎᓂᒃ 

ᐱᓕᕆᒋᐊᕈᑎᔅᓴᓂᒃ, ᐊᒻᒪᓗ ᐅᖃᐅᔨᒋᐊᕈᑎᖃᓪᓗᓂ ᐊᔪᕆᔅᓯᐅᔾᔨᓗᓂᓗ ᐱᖃᑎᐅᖃᑎᒋᔭᐅᔪᓂᒃ. 

ᐊᒡᓚᒡᕕᒃ ᐱᔭᐅᑎᑦᑎᓚᐅᒻᒥᔪᖅ ᐱᓕᕆᒋᐊᕈᑎᓴᓂᒃ ᐃᑲᔪᕈᑎᒋᔭᐅᖁᓪᓗᒋᑦ ᐃᑭᑦᑐᓕᕆᓂᒻᒧᑦ 

ᐱᔨᔅᓯᕈᑎᓄᑦ, ᐃᑲᔪᓪᓗᓂ ᐊᒻᒪᓗ ᐱᓕᕆᓗᓂ ᐃᑭᑦᑐᒥᓂᓐᓂᒃ ᖃᐅᔨᓴᔅᓯᐅᓂᔪᓂᒃ, ᐋᖅᑭᐅᒪᑎᑦᑎᓪᓗᓂ 

ᐃᑭᑦᑐᓂᒃ ᖃᐅᔨᒪᒍᑎᓂᒃ ᓄᐊᑕᐅᓯᒪᔪᓂᒃ. 

ᐃᑭᑦᑐᖃᑦᑎᑦᑎᑕᐅᓕᒪᓂᒻᒧᑦ ᒪᓕᑦᑕᐅᒋᐊᓕᓐᓂᒃ ᖃᐅᔨᓴᔅᓯᓂᖅ 
 

 

2023−ᒥ, 630 ᐃᑭᑦᑐᖃᑕᐃᓕᒪᑎᑦᑎᓂᒻᒧᑦ ᒪᓕᒃᑕᐅᒋᐊᓕᓐᓂᒃ ᖃᐅᔨᓴᔅᓯᒍᑎᓂᒃ 

ᐱᔭᕇᔅᓯᔪᖃᓚᐅᑦᑐᖅ ᐃᓘᓐᓇᓕᒫᖓᓂ ᓄᓇᕗᑦ. ᐅᖃᐅᓯᖃᑦᑐᓂᒃ ᑎᑎᕋᒃᑕᐅᔪᖃᓚᐅᑦᑐᖅ 

ᐃᒡᓗᖁᑎᓂᒃ ᓇᒻᒥᓂᖃᑎᐅᔪᓄᑦ, ᐅᖃᐅᓯᖃᓗᑎᒃ ᓈᒻᒪᖏᓐᓂᖏᓐᓂᒃ 

ᐋᖅᑭᒋᐊᑦᑕᐅᒋᐊᓕᓐᓂᒃ ᒪᓕᑦᑎᐊᔅᓯᒪᓕᖁᓪᓗᒋᑦ ᑲᓇᑕᒥ ᐃᑭᑦᑐᖃᑕᐃᓕᒪᑎᑦᑎᓂᒻᒧᑦ 

ᒪᓕᒃᑕᐅᒋᐊᓕᓐᓂᒃ ᑲᓇᑕᒥ. ᐃᑭᑦᑐᖃᑕᐃᓕᒪᑎᑦᑎᓂᒻᒧᑦ ᒪᓕᒃᑕᐅᒋᐊᓕᓐᓂᒃ ᖃᐅᔨᓴᔅᓯᓃᑦ 

ᐱᓕᕆᐊᕆᔭᐅᓚᐅᑦᑐᑦ ᐃᒡᓗᖁᑎᓂ ᓄᓇᓕᖃᕕᐅᔪᒥ, ᓯᕗᓪᓕᐅᑎᒋᐊᖃᓪᓗᑎᒃ ᐃᒡᓗᖁᑎᑦ 

ᑕᐃᒃᑯᐊ ᐊᔅᓱᓗᐊᕋᓗᒃ ᖁᔅᓴᓇᑦᑎᑦᑎᔪᑦ ᐃᓅᓯᒧᑦ ᐊᑦᑕᓇᑕᐃᓂᒪᓂᒻᒧᑦ, ᐃᓚᒋᔭᐅᓪᓗᑎᒃ 

ᐱᑕᖃᕆᐊᖃᓚᕆᑦᑐᓂᒃ ᐋᖅᑭᔅᓱᔅᓯᒪᓂᐅᔪᓂᒃ. ᑲᑎᓗᒋᑦ ᐅᓄᓐᓂᖏᑦ ᖃᐅᔨᓴᑦᑕᐅᔪᑦ 

ᐱᓕᕆᐊᕆᔭᐅᓚᐅᑦᑐᑦ 2023−ᒥ ᑕᐅᓄᖓᑐᖄᓗᒃ ᐅᖓᑖᓄᐊᒻᒪᑕ ᐊᕐᕌᒍᓚᐅᑐᒥᓂᒃ 

ᑲᑎᓗᒋᑦ 246 ᐃᑭᑦᑐᖃᑕᐃᓕᒪᑎᑦᑎᓂᒻᒧᑦ ᒪᓕᒃᑕᐅᒋᐊᓕᓐᓂᒃ ᖃᐅᔨᓴᑕᐅᔪᖃᓚᐅᑦᑐᖅ 

ᐱᔭᕇᑦᑕᐅᓚᑎᒃ ᐃᓘᓐᓇᓕᒫᖓᓂ ᓄᓇᓕᖃᕕᐅᔪᑉ. ᑕᒪᒃᑯᐊ ᐊᒥᓲᓂᔅᓴᐅᓕᓐᓂᖏᑦ 

ᖃᐅᔨᓴᑕᐅᔪᑦ 2023 ᐊᕐᕌᒍᖓᓂ ᑐᕌᖓᑎᑕᐅᒍᓐᓇᒻᒪᑕ ᓄᓇᕗᑦ ᖃᑦᑎᕆᔨᒃᑯᑦ 

ᐊᖓᔪᖄᖓᑕ ᐊᒡᓚᒡᑯᖓᓄᑦ (NFMO) ᐃᖅᑲᓇᐃᔭᑦᑎᑦᑎᓂᖓᓄᑦ 

ᐃᖅᑲᓇᐃᔭᑦᑎᖃᑦᑎᐊᓪᓗᓂ ᐱᐅᓂᔅᓴᐅᓕᑦᑎᑕᐅᒻᒪᑕ. 

 
ᐊᔾᔨᙳᐊᖅ 1 – ᐃᑭᑦᑐᖃᑦᑎᑦᑎᑕᐃᓕᒪᓂᒻᒧᑦ ᖃᐅᔨᓴᔅᓯᓂᖅ 

ᐃᑭᒋᐋᓕᕝᕕᖓᓂᒃ, ᐃᑭᒍᑎᒋᔭᖓᓂᒃ ᐊᒻᒪᓗ 

ᖃᓄᐃᓕᔪᖃᓐᓂᒻᒪᖔᑦ ᖃᐅᔨᓴᑦᑕᐅᓂᖏᑦ 
 

 

ᐅᖃᐅᑎᒋᔭᐅᓯᒪᔪᑦ ᐃᑭᑦᑐᒥᓃᑦ ᓄᓇᕗᒻᒥ ᖃᐅᔨᓴᑦᑕᐅᓲᖑᒪᑕ ᐃᑭᒋᐋᓕᕝᕕᖓᓂᒃ, ᐃᑭᒍᑎᒋᔭᖓᓂᒃ, 

ᐊᒻᒪᓗ ᖃᓄᐃᓕᔪᖃᓐᓂᒻᒪᖔᑦ. ᑕᒪᒃᑯᐊ ᐃᑭᑦᑐᑦ ᖃᐅᔨᓴᑦᑕᐅᓲᖑᒪᑕ ᓇᓪᓕᐊᓄᑐᐃᓐᓇᖅ ᓄᓇᓕᒻᒥ 

ᐃᑲᔪᑦᑎᖓᓄᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ (LAFM) ᓄᓇᓕᒻᒦᑦᑐᒧᑦ, ᓄᓇᕗᑦ ᖃᑦᑎᕆᔨᒃᑯᑦ 

ᐊᖓᔪᖄᖓᑕ ᐊᒡᓚᒡᑯᖓᑕ (NFMO) ᐃᖅᑲᓇᐃᔭᑦᑎᖓᓄᑦ, ᐅᕝᕙᓘᓐᓃᑦ ᐸᓖᓯᓯᐅᑎᓂ ᐊᑐᓪᓗᓂᒋᑦ 

ᑲᓇᑕᒥ ᐸᓖᔅᓯᒃᑯᓐᓂᒃ (RCMP). ᐃᑭᒍᑎᒋᔭᐅᔪᑦ ᐃᓗᐋᓂᓲᖑᒪᑕ ᑎᓴᒪᐃᑦ ᐊᖏᑦᑕᐅᒍᓐᓇᑦᑐᑦ 

ᓇᓗᓇᐃᔅᓯᒍᑏᑦ: ᐃᑭᑐᐃᓐᓇᕆᐊᖃᓕᑦᑎᑕᐅᔪᑦ, ᐃᑭᓚᕿᔪᖅ, ᐃᑭᑐᐃᓐᓇᑦᑐᖅ, ᐊᒻᒪᓗ 

ᐃᓱᒪᓕᐅᕈᑎᒋᔭᐅᓯᒪᖏᑦᑐᖅ. ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓᓄᑦ (NFMO) 

ᐱᓕᕆᒋᐊᕈᑎᖃᓲᖑᒻᒪᑕ ᐊᑐᑦᑐᑎᒃ ᑕᐃᒃᑯᓂᖓᓪᓗᐊᖅ ᓇᓗᓇᐃᑦᑕᐅᓯᒪᔪᓂᒃ ᐃᑭᒍᑎᒋᔭᐅᔪᓂᒃ ᐃᓗᐊᓂ 

ᓇᓗᓇᐃᔅᓯᒍᑎᑦ ᐋᖅᑭᑦᑕᐅᖁᓪᓗᒋᑦ/ᓇᓗᓇᐃᑦᑕᐅᖁᓪᓗᒋᑦ ᐃᑭᑎᑦᑎᑕᐃᓕᒪᓂᒻᒧᑦ ᐱᓕᕆᔾᔪᑎᑦ 

ᓈᒻᒪᑦᑎᑕᐅᓯᒪᔪᑦ ᓄᓇᓕᒻᒧᑦ, ᐊᕕᑦᑐᔅᓯᒪᓂᒻᒧᑦ, ᐅᕝᕙᓘᓐᓃᑦ ᓄᓇᓕᖃᕕᐅᔪᒧᑦ ᐱᔭᐅᒋᐊᓕᓐᓄᑦ. 

ᐃᑭᑦᑐᖃᑦᑕᐃᓕᒪᑎᑦᑎᓂᖅ ᐊᒻᒪᓗ ᐃᓄᓕᒫᓂᒃ 

ᐃᓕᓐᓂᐊᑦᑎᑦᑎᓂᖅ 
 

 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓ (NFMO) ᐱᔭᐅᑎᑦᑎᓲᖑᒻᒪᑦ ᐃᑲᔪᕈᑎᒥᒃ ᓄᓇᕗᒃᑯᑎᒍ 

ᐱᔭᐅᑎᑦᑎᓪᓗᑎᒃ ᐊᔾᔨᒌᖏᑦᑑᑎᓂᒃ ᐃᓕᓐᓂᐊᕈᑎᓂᒃ ᐱᒐᔅᓴᐅᑎᑕᐅᓪᓗᑎᒃ ᓄᓇᓕᓐᓄᑦ ᐊᑐᓂ ᐊᕐᕌᖑᓂ. 

ᐃᓄᓕᒫᓂᒃ ᐃᓕᓐᓂᐊᑦᑎᑦᑎᓂᒻᒧᑦ ᑲᑎᒪᖃᑎᒌᑦᑎᑦᑎᒍᑎᒋᔭᐅᓚᐅᒻᒪᑕ ᐃᑭᑦᑐᖃᑦᑎᑦᑎᑕᐅᓕᒪᓂᒻᒧᑦ 

ᐊᒻᒪᓗ ᐃᓄᓕᒫᓂᒃ ᐃᓕᓐᓂᐊᑦᑎᑦᑎᓂᒻᒧᑦ ᐱᓕᕆᖃᑎᒌᒃᑐᓂᒃ ᓄᓇᓕᖃᕕᐅᔪᓕᒫᒥ. ᐱᓕᕆᖃᑎᒋᔭᐅᔪᑦ 

ᐃᓕᓚᐅᑦᑐᑦ ᐊᔾᔨᒌᖏᑦᑑᑎᓂᒃ ᐃᑭᑦᑐᖃᑦᑎᓪᓗᒍ ᐊᑦᑕᓇᑦᑕᐅᓕᒪᓂᒻᒧᑦ ᐱᓕᕆᑎᐊᕈᓐᓇᓂᐅᔪᓂᒃ, 

ᑕᐃᒃᑯᐊᓗ ᐊᑐᓕᑦᑎᑕᐅᑦᑕᐅᑎᒋᓚᐅᑦᑐᑎᒃ ᐊᖏᕐᕋᖏᓐᓂ, ᐃᓕᓐᓂᐊᕕᖏᓐᓂ, ᐊᒻᒪᓗ ᓄᓇᓕᖏᓐᓂ. 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓᓄᑦ (NFMO) ᐃᑲᔪᔅᓱᐊᓚᐅᒻᒪᑕ ᑕᒪᒃᑯᓂᖓ 

ᐱᓕᕆᒐᓱᐊᓂᐅᔪᓂᒃ ᐊᒻᒪᓗ ᐱᔭᐅᑎᑦᑎᓪᓗᑎᒃ ᐃᑭᑦᑐᖃᒃᑕᐃᓕᒪᑎᑦᑎᓂᒻᒧᑦ ᐱᓕᕆᒍᑎᔅᓴᓂᒃ, 

ᐱᓕᕆᒋᐊᕈᑎᔅᓴᓂᒃ, ᐊᒻᒪᓗ ᑮᓇᐅᔭᖃᑦᑎᑦᑎᒍᑎᓂᒃ ᖃᑦᑎᕆᔨᒃᑯᓄᑦ. 
 

 

ᐃᑭᑎᑦᑎᑦᑕᐃᓕᒪᓂᒻᒧᑦ ᐱᓇᓱᐋᕈᓯᖅ 

 

ᐃᑭᑎᑦᑎᑕᐃᓕᒪᓂᒻᒧᑦ ᐱᓇᓱᐊᕈᓯᖅ 

ᐊᑐᑦᑕᐅᓚᐅᒻᒪᑦ ᐱᒋᐊᓪᓗᓂ ᐅᑐᐱᕆ 

8−ᒥᑦ 14−ᒧᑦ, 2023−ᒥ, 

ᐊᑐᑦᑕᐅᓂᔅᓴᐅᑎᑦᑎᒐᓱᐊᓪᓗᓂ 

“ᓂᕿᓕᐅᓂᒻᒧᑦ ᐊᑦᑕᓇᑦᑕᐅᓕᒪᓂᖅ 

ᐱᒋᐊᓱᖑᒻᒪᑦ ᐃᓕᓐᓂᒃ. 

ᐅᔾᔨᑦᑐᑦᑎᐊᓚᐅᕈᒃ 

ᐃᑭᑎᑦᑎᑦᑕᐃᓕᒪᓂᖅ”. 
 

ᖃᑦᑎᕆᔨᒃᑯᑦ ᐃᓘᓐᓇᓕᒪᖓᓂ 

ᓄᓇᓕᖃᕕᐅᔪᑉ 

ᐃᓕᓐᓂᐊᑦᑎᑦᑎᓚᐅᒻᒪᑕ ᐃᓄᓕᒫᓂᒃ 

ᐊᔾᔨᒌᖏᓐᓂᖏᓐᓂᒃ ᑐᓴᔅᓴᐅᓂᖏᑕ 

ᐳᔪᒻᒧᑦ ᖁᖁᐋᓕᑦᑎᑕᐅᓱᓂᒃ ᐊᒻᒪᓗ 

ᐳᔪᒥᒃ ᑐᖁᓐᓇᑦᑐᓂᒃ ᖁᖁᐋᕈᑎ 

ᑐᓴᔅᓴᐅᓱᖑᓂᖏᓐᓂ ᐊᒻᒪᓗ 

ᖃᓄᐃᓘᕆᐊᖃᓕᒻᒪᖔᑉᐱᑦ 

ᖁᖁᐋᕈᑎ ᑐᓴᔅᓴᐅᓕᑐᐊᖃᑦ. 

ᐊᑐᑦᑎᓪᓗᒍ 

ᐃᑭᑦᑐᖃᑦᑕᐃᓕᒪᑎᑦᑎᓂᒻᒧᑦ 

ᐱᓇᓱᐊᕈᓯ, ᓱᕈᓯᑦ, ᐃᓐᓇᐃᑦ, ᐊᒻᒪᓗ ᐃᓕᓴᐃᔨᑦ ᐃᓕᑦᑎᓚᐅᒻᒪᑕ ᖃᓄᖅ ᐊᑦᑕᓇᖏᑦᑐᒦᕕᔅᓴᐅᒪᖔᑦ 

ᐃᑭᑦᑐᖃᓕᑦᑐᒥᓂᐅᑉᐸᑦ. ᖃᑦᑎᕆᔨᑦ ᐱᔭᐅᑎᑦᑎᓚᐅᒻᒪᑕ ᐃᓅᓕᔅᓯᓂᒻᒥᒃ ᐃᓄᓕᒫᓂᒃ 

ᐃᓕᓐᓂᐊᑦᑎᑦᑎᓪᓗᑎᒃ ᐱᓕᕆᐊᖃᓪᓗᐊᑕᓪᓗᑎᒃ ᐋᓐᓂᑦᑐᖃᖏᓐᓂᔅᓴᐅᖁᓪᓗᒍ ᑕᐃᒪᐃᓕᑎᑕᐅᔪᓂᒃ 

ᐃᑭᒃᑐᒧᑦ. ᖃᑦᑎᕆᔨᒃᑯᑦ ᐱᔭᐅᑎᑦᑎᓚᐅᒻᒪᑕ ᐃᑭᑦᑐᖃᑦᑕᐃᓕᒪᑎᑦᑎᓂᒻᒧᑦ ᐱᓕᕆᓂᐅᔪᓂᒃ ᓄᓇᓕᖏᓐᓂ 

ᓲᕐᓗ ᒪᑯᓂᖓ: ᖃᑦᑎᕈᑎᒃᑯᕕᒻᒥᒃ ᕿᒥᕐᕈᑎᑦᑎᓪᓗᑎᒃ, ᐃᑭᑦᑐᖃᒃᑎᑦᑎᑕᐃᓕᒪᓂᒻᒥᒃ ᐃᓕᓐᓂᐊᑦᑎᑦᑎᓪᓗᑎᒃ 

ᐃᓕᓐᓂᐊᕝᕕᓐᓂ, ᐊᒻᒪᓗ ᖃᑦᑎᕆᔨᒃᑯᑦ ᐃᖅᑲᓇᐃᔭᑦᑎᑖᓐᓂᒻᒧᑦ ᐃᒡᓗᒥᒃ ᐅᐸᒐᔅᓴᐅᑎᑦᑎᓪᓗᑎᒃ. 

ᐃᑭᑦᑐᖃᒃᑕᐃᓕᒪᑎᑦᑎᓂᒻᒧᑦ ᐃᓕᓐᓂᐊᑎᑦᑎᒍᑎᓂᒃ ᐱᔭᐅᑎᑦᑎᔪᖃᓚᐅᒻᒥᔪᖅ ᖃᑦᑎᕆᔨᒃᑯᓐᓂᒃ 

ᐃᑲᔪᔅᓱᑦᑕᐅᓪᓗᑎᒃ ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓᓄᑦ (NFMO) 

ᐃᑭᑦᑐᖃᒃᑕᐃᓕᒪᑎᑦᑎᓂᒻᒧᑦ ᐱᓇᓱᐊᕈᓯᐅᑎᓪᓗᒍ. 

 

 

  

ᐊᔾᔨᙳᐊᖅ 2 – ᐊᖏᕐᕋᒥ ᐊᓂᒍᓐᓇᒡᓯᒐᔭᓐᓂᒻᒧᑦ 

ᐸᕐᓇᔅᓯᒪᒍᑎ 

ᐊᔾᔨᙳᐊᖅ 3: 2023 ᐃᑭᑦᑐᖃᑦᑕᐃᓕᒪᑎᑦᑎᓂᒻᒧᑦ ᐱᓇᓱᐊᕈᓯᖅ ᐅᖃᓕᒫᖓᓕᐊᖑᓯᒪᔪᖅ ᐅᖃᒃᓯᒪᓪᓗᓂ “ᓂᕿᓕᐅᓂᒻᒧᑦ 

ᐊᑦᑕᓇᑦᑕᐅᓕᒪᓂᖅ ᐱᒋᐊᓱᖑᒻᒪᑦ ᐃᓕᓐᓂᒃ. ᐅᔾᔨᑦᑐᑦᑎᐊᓚᐅᕈᒃ ᐃᑭᑎᑦᑎᑦᑕᐃᓕᒪᓂᖅ”. 
 

 

ᓄᓇᕗᑦ ᒪᒃᑯᑦᑐᑦ ᐃᑭᑦᑐᒥᒃ ᐋᖅᑭᔅᓯᒍᑎ ᐊᒻᒪᓗ ᐃᑭᑎᑦᑎᓂᒻᒥᒃ ᐊᑐᑦᑕᐅᑦᑕᐃᓕᒪᑎᑦᑎᓂᒻᒧᑦ ᐃᓕᓐᓂᐊᕈᑎ 
 
ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓ (NFMO) ᑲᔪᓯᒻᒪᑦ ᓇᓗᓇᐃᔅᓯᓪᓗᓂ, ᖃᐅᔨᓴᔅᓯᓪᓗᓂ, ᐊᒻᒪᓗ ᓄᖅᑲᑦᑎᑦᑎᓪᓗᓂ 

ᒪᒃᑯᑦᑐᓂᒃ ᓅᑎᑕᐅᔪᑦ ᐅᑯᓄᙵᑦᑎᑕᐅᓗᑎᒃ ᓄᓇᕗᑦ ᒪᒃᑯᑦᑐᑦ ᐃᑭᑦᑐᒥᒃ−ᐱᒋᐊᑦᑎᑦᑎᒍᑎᒧᑦ ᐊᒻᒪᓗ ᐃᑭᑎᑦᑎᓂᒻᒥᒃ 

ᐊᑐᑦᑕᐃᓕᒪᑎᑦᑎᓂᒻᒧᑦ (NYFSAP) ᐃᓕᓐᓂᐊᕈᑎᒧᑦ. ᓄᓇᕗᑦ ᒪᒃᑯᑦᑐᑦ ᐃᑭᑦᑐᒥᒃ−ᐱᒋᐊᑦᑎᑦᑎᒍᑎᒧᑦ ᐊᒻᒪᓗ ᐃᑭᑎᑦᑎᓂᒻᒥᒃ 

ᐊᑐᑦᑕᐃᓕᒪᑎᑦᑎᓂᒻᒧᑦ (NYFSAP) ᐃᓕᓐᓂᐊᕈᑎ ᐱᓕᕆᒍᑎᒋᔭᐅᒐᓱᐊᒻᒪᑦ ᐃᑭᑎᑦᑎᑕᐃᓕᒪᒍᑎᒋᔭᐅᓗᓂ ᐃᑭᑦᑐᒥᒃ−ᐱᒋᐊᑦᑎᑦᑎᓂᒻᒧᑦ 

ᐃᓕᖁᓯᕆᔭᐅᓱᓂᒃ ᓱᕈᓯᓐᓄᑦ ᐊᒻᒪᓗ ᒪᒃᑯᑦᑐᓄᑦ. ᑖᓐᓇ ᐃᓕᓐᓂᐊᕈᑎ ᐃᓚᖃᒻᒪᑦ ᓇᓗᓇᐃᔅᓯᒍᑎᒥᒃ ᒪᒃᑯᒃᑐᓂᒃ 

ᐃᑭᑦᑐᒥᒃ−ᐱᒋᐊᑎᑦᑎᒍᑎᒋᔭᐅᓲᓂᒃ, ᐊᐱᔅᓱᑦᑕᐅᓪᓗᑎᒃ ᐃᑭᑦᑐᒥᒃ−ᐱᒋᐊᑦᑎᑦᑎᓱᑦ ᒪᒃᑯᑦᑐᑦ ᐊᒻᒪᓗ ᐃᓚᒋᔭᐅᔪᓂ ᐊᒻᒪᓗ ᐊᑐᓪᓗᑎᒃ 

ᖃᐅᔨᓴᔅᓯᒍᑎᒧᑦ ᐱᓕᕆᒍᑎᓂᒃ ᐃᑲᔪᑦᑕᐅᖁᓪᓗᒋᑦ ᐃᓱᒪᓕᐅᕈᑎᒋᔭᐅᑎᓪᓗᒋᑦ ᖃᕝᕙᓯᓐᓂᖏᑦ ᖁᒃᓴᓇᓂᖏᓐᓂᒃ ᓯᕗᓂᔅᓴᒥ 

ᐃᑭᑦᑐᒥᒃ−ᐱᒋᐊᑦᑎᑦᑎᓂᒻᒥᒃ ᐋᖅᑭᔅᓯᒍᑎᒋᔭᐅᒐᓱᐊᓪᓗᓂ ᓄᖃᒃᑎᑦᑎᒍᑎᒋᔭᔅᓴᐅᔪᓂᒃ. 
 

 

“ᐃᖅᑲᐅᒪᓂᖅ ᖃᖓᒃᑰᒻᒪᖓᑦ” ᐱᓕᕆᔾᔪᑎ 
 
ᓄᓇᓕᒻᒥ ᐃᓐᓇᒪᕆᒋᔭᐅᔪᑦ ᐱᒻᒪᕆᐋᓗᒻᒪᑕ ᐊᒻᒪᓗ ᑕᐃᒪᐃᓂᖓᓄᑦ, ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓ (NFMO) 

“ᐃᖅᑲᐅᒪᓂᖅ ᖃᖓᒃᑰᒻᒪᖓᑦ” ᐱᓕᕆᔾᔪᑎ ᐊᑐᓲᖑᒻᒪᑦ ᐱᔭᐅᑎᑦᑎᓪᓗᓂ ᐃᑭᑦᑕᐃᓕᒪᑎᑦᑎᓂᒻᒧᑦ ᑐᓴᑦᑎᑦᑎᓂᒻᒥᒃ ᑕᐃᒃᑯᓂᖓ 

ᐱᒻᒪᕆᐊᓗᓐᓂᒃ ᐃᓚᒋᔭᐅᔪᓂᒃ ᓄᓇᓕᑦᑎᓐᓄᑦ. ᑖᓐᓇ ᐃᑭᑦᑐᖃᑦᑕᐃᓕᒪᑎᑦᑎᓂᒻᒧᑦ ᐊᒻᒪᓗ ᐃᑭᑕᐃᓕᒪᑎᑦᑎᓂᒻᒧᑦ ᐱᓕᕆᔾᔪᑎ 

ᐱᓕᕆᐊᖃᓪᓗᐊᑕᒻᒪᑦ ᐊᔪᕈᓐᓃᔅᓴᑎᑦᑎᓂᒻᒥᒃ ᓄᓇᓕᒻᒥ ᖃᑦᑎᕆᔨᒃᑯᓐᓂᒃ, ᐸᖅᑭᔅᓯᔨᐅᔪᓂᒃ, ᐊᒻᒪᓗ ᐊᓯᖏᓐᓂᒃ ᐱᖃᑦᑎᐅᖃᑎᒋᔭᐅᔪᓂᒃ 

ᐱᔪᒪᓂᖃᒃᑐᓂᒃ ᐊᑦᑕᓇᑦᑕᐃᓕᒪᑎᑕᐅᓂᖏᓐᓂᒃ ᐃᓐᓇᒪᕆᒋᔭᑦᑕ. “ᐃᖅᑲᐅᒪᓂᖅ ᖃᖓᒃᑰᒻᒪᖓᑦ” ᐱᓕᕆᔾᔪᑎ ᐱᔭᐅᑎᑕᐅᓲᖑᒻᒪᑦ 

ᐃᓐᓇᒪᕆᐅᔪᓄᑦ ᓄᓇᓕᑦᑎᓐᓂ ᐃᓚᒋᔭᐅᔪᓄᑦ ᓄᓇᓕᑦᑕ ᐱᓕᕆᖃᑎᒋᔭᖏᑎᒍ ᐊᒻᒪᓗ ᐊᔪᕈᓐᓃᔅᓴᑎᑕᐅᓪᓗᑎᒃ ᑖᒃᑯᐊ ᐅᑯᓇᙵᑦ 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓᓄᑦ (NFMO). 

ᓄᓇᓕᖃᕕᐅᔪᒥ ᐃᑭᑦᑐᒧᑦ ᐊᓯᐅᔨᔭᐅᔪᑦ 2023−ᒥ 
 

ᐃᑭᑦᑐᓂ ᓈᓴᐅᓯᕆᓃᑦ ᐊᒡᒍᑦᑕᐅᒻᒪᑕ ᑎᓴᒪᐅᓕᔭᐅᓪᓗᑎᒃ ᐱᒻᒪᕆᐅᔪᑦ ᐊᕕᑦᑐᔅᓯᒪᓂᖏᑦ: ᐃᑭᓚᕿᔪᑦ, ᐃᑭᑎᑕᐅᔪᑦ, ᐃᑭᑐᐃᓐᓇᑦᑐᑦ, ᐊᒻᒪᓗ 

ᐃᓱᒪᓕᐅᕈᑎᒋᔭᐅᓯᒪᖏᑦᑐᑦ ᐃᑭᑦᑐᑦ. ᐃᒻᒥᒃᑰᖓᓂᖏᑦ ᐅᖃᐅᓯᑦᑕᐃᑦ ᐊᒻᒪᓗ ᖃᐅᔨᒪᓇᕈᑎᓕᐋᕆᓯᒪᔪᑦ ᐱᓕᕆᔾᔪᑎᓕᐊᕆᔭᐅᓯᒪᓕᒻᒪᑕ 

ᑲᓇᑕᓕᒫᒥ ᐅᑯᓇᙵᑦ ᑲᑎᒪᔨᖏᓐᓂᒃ ᑲᓇᑕᒥ ᖃᑦᑎᕆᔨᒃᑯᑦ ᐊᖓᔪᖄᖏᓐᓂᒃ ᐊᒻᒪᓗ ᖃᑦᑎᕆᔨᒃᑯᓐᓂ ᐊᖓᔪᖄᖑᓂᑉᐹᓂᒃ (CCFMC), 

ᑖᒃᑯᓇᙵᓪᓗ ᐱᔭᐅᑎᑕᐅᓲᖑᓪᓗᑎᒃ ᑲᓇᑕᒥ ᓇᓗᓇᐃᕈᑎᑦ ᐋᖅᑭᔅᓱᔅᓯᒪᓂᖏᑦ ᐃᑭᑦᑐᒧᑦ ᐊᓯᐅᔨᔭᐅᔪᓂᒃ ᓈᓴᐅᓯᕆᓃᑦ. 2023−ᒥ, 

ᑲᑎᓪᓗᒋᑦ 140 ᐃᑭᑦᑐᑦ ᐱᖓᓲᔪᑦᑐᓂᒃ (6) ᐋᓐᓂᖅᑐᖃᓪᓗᓂ ᐊᒻᒪᓗ ᒪᖅᕉᒃ (2) ᑐᖁᔪᖃᑦᑐᓂ ᐅᖃᐅᑎᒋᔭᐅᓯᒪᕗᑦ ᐅᑯᓄᖓ ᓄᓇᕗᑦ 

ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓᓄᑦ (NFMO). 2023−ᒥ, ᐱᑕᖃᓚᐅᖏᑦᑐᖅ (0) ᐃᖅᑲᑦᑐᐃᕕᒃᑰᑦᑎᑕᐅᔪᓂᒃ ᐅᑯᑎᒎᓇ 

ᐃᑭᑦᑐᖃᑦᑎᓪᓗᒍ ᐊᑦᑕᓇᑕᐃᓕᒪᓂᒻᒧᑦ ᒪᓕᒐᒻᒥ. ᐊᒥᓲᓂᖏᑦ ᑕᑯᔅᓴᐅᑎᑦᑎᒻᒪᑕ ᐊᒥᓲᓂᔅᓴᐅᓕᓐᓂᖏᓐᓂᒃ ᐃᑭᑦᑐᒥᓃᑦ ᐱᒋᐊᓪᓗᑎᒃ 

2022−ᒥᒃ ᑎᑭᓪᓗᒍ 2023−ᒧᑦ. ᑎᑎᕋᔅᓯᒪᔪᑦ 1-3 ᐱᔭᐅᑎᑦᑎᒻᒪᑕ ᓇᓗᓇᐃᔭᔅᓯᒪᓂᔅᓴᓂᒃ ᐃᑭᑦᑐᒧᑦ ᐊᓯᐅᔨᔭᐅᔪᖤᒃ 

ᐅᓂᒃᑳᓕᐊᕆᔭᐅᓯᒪᔪᓂᒃ ᐅᑯᓄᙵᑕᐅᓗᑎᒃ ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓᓄᑦ (NFMO) ᐊᑐᑦᑎᓪᓗᒍ 2023. 
 

ᑎᑎᖅᓯᒪᔪᖅ 1: 2022−ᒥ ᐊᒻᒪᓗ 2023−ᒥ ᓄᓇᓕᖃᕕᐅᔪᒥ ᐃᑭᑦᑐᓄᑦ ᐊᓯᐅᔨᔭᐅᔪᓂᑦ ᑐᓴᐅᒪᔾᔪᑎᑦ. 

 2022  

ᐃᑭᑦᑐᒧᑦ ᐊᓯᐅᔨᔭᐅᔪᑦ 

2023  

ᐃᑭᑦᑐᒧᑦ ᐊᓯᐅᔨᔭᐅᔪᑦ 

ᐃᑭᒋᐋᓕᕈᑎᒋᔭᖓ ᐊᒥᓲᓂᖏᑦ ᐃᑭᑦᑐᑦ 

ᓂᕿᓕᐅᕈᑎᑦ ᐆᑦᑎᓯᖏᑦ 8 5 

ᐅᖅᑰᑎᑦᑎᒍᑎ 3 6 

ᑭᓱᓕᐅᕈᑎᑦ ᐊᒻᒪᓗ ᐱᓕᕆᔾᔪᑎᖏᑦ 3 2 

ᐅᐋᔭᒨᑦᑐᓄᑦ ᑲᑉᐳᔾᔨᕖᑦ 2 4 

ᐊᓯᖏᑦ ᐅᐊᔭᒨᑦᑐᓅᕈᑎᑦ 9 3 

ᓱᕉᑦᑐᖅᑎᑦ ᓱᐳᖅᑐᕈᑎᖏᑦ ᐊᒻᒪᓗ 

ᐃᑯᒪᑐᐃᓐᓇᕈᓐᓇᖅᑐᑦ ᐱᓕᕆᔾᔪᑎᓕᐊᕆᓯᒪᔪᑦ 

13 32 

ᓯᓚᒧᑦ ᓱᕐᕋᒃᑕᐅᓯᒪᓂᕐᒧᑦ 0 0 

ᖃᓄᕈᓗᑐᐃᓐᓈᖓᔪᑦ/ᐱᐅᔪᓐᓃᑦᑎᑦᑎᔪᖅ 50 88 

ᑲᑎᑦᑐᒋᑦ 88 140 

ᐱᖁᑎᒥᒃ ᓇᓗᓇᐃᖅᓯᓂᖅ ᐊᒥᓲᓂᖏᑦ ᐃᑭᑦᑐᑦ 

ᑲᑎᖃᑎᒌᓐᓂᖅ 6 6 

ᐃᖅᑲᓇᐃᔭᕐᕕᖕᓂᙶᖅᑐᑦ 1 2 

ᐊᖏᕐᕋᕆᔭᐅᔪᖅ 26 66 

ᓇᒻᒥᓂᖁᑎ ᐊᒻᒪᓗ ᓇᒻᒥᓂᒻᒨᖓᔪᖅ ᐱᔨᔅᓯᕈᑎᑦ 0 9 

ᑕᐅᔅᓰᖃᑎᒋᓐᓂᖅ 8 8 

ᓴᓇᕕᖁᑎ 6 7 

ᑐᖅᑯᐃᕕᒃ ᐱᖁᑎ 9 8 

ᐃᓂᔅᓇᖃᕕᒃ ᐱᖁᑎ ᐊᒻᒪ ᐅᓯᖃᑦᑕᐅᑎ 32 34 

ᑲᑎᑦᑐᒋᑦ 88 140 

ᐃᑭᑦᑐᑦ ᓇᓗᓇᐃᑦᑕᐅᒍᑎᖏᑦ ᐊᒥᓲᓂᖏᑦ ᐃᑭᑦᑐᑦ 

ᐃᑭᓚᕿᔪᖅ 16 35 

ᐱᕐᕈᓗᐊᕿᓂᐅᔪᓂᑦ 36 10 

ᐃᓕᖁᓯᕐᓱᕐᑐᖅ 0 0 

 2022  

ᐃᑭᑦᑐᒧᑦ ᐊᓯᐅᔨᔭᐅᔪᑦ 

2023  

ᐃᑭᑦᑐᒧᑦ ᐊᓯᐅᔨᔭᐅᔪᑦ 

ᐃᓱᒪᓕᐅᕈᑎᒋᔭᐅᓯᒪᖏᑦᑐᖅ 36 95 

ᑲᑎᑦᑐᒋᑦ 88 140 

 
ᑎᑎᖅᓯᒪᔪᖅ 2: 2022 ᐊᒻᒪᓗ 2023 ᐃᑭᑦᑐᑦ ᐅᖃᐅᑎᒋᔭᐅᓯᒪᔪᑦ ᐊᑐᓂ ᓄᓇᓕᓂᒃ. 

 2022 ᐃᑭᑦᑐᑦ 2023 ᐃᑭᑦᑐᑦ 

ᓄᓇᓕᒃ ᐊᒥᓲᓂᖏᑦ ᐃᑭᑦᑐᑦ 

ᐃᒃᐱᐊᕐᔪᒃ 1 3 

ᐊᕐᕕᐊᑦ 1 7 

ᖃᒪᓂ’ᑐᐊᖅ 10 10 

ᐃᖃᓗᒃᑑᑦᑎᐊᖅ 2 4 

ᐃᒡᓗᓕᒑᕐᔪᒃ 0 3 

ᑲᖏᖅᑐᒑᐱᒃ 1 1 

ᓴᓪᓕᖅ 6 1 

ᐅᖅᓱᖅᑑᖅ 7 1 

ᐊᐅᓱᐃᑦᑐᖅ 0 0 

ᐃᒡᓗᓕᒃ 3 10 

ᐃᖃᓗᐃᑦ 28 31 

ᑭᒻᒥᕈᑦ 1 3 

ᑭᙵᐃᑦ 1 9 

ᑰᒑᕐᔪᒃ 1 6 

ᖁᕐᓗᖅᑑᖅ 3 3 

ᓇᐅᔮᑦ 2 0 

ᐸᓐᓂᖅᑑᖅ 5 8 

ᒥᑦᑎᒪᑕᓕᒃ 1 7 

ᕿᑭᖅᑕᕐᔪᐊᖅ 0 7 

ᑲᖏᖅᖠᓂᖅ 10 7 

ᖃᐅᓱᐃᑦᑐᖅ 0 1 

ᓴᓂᑭᓗᐊᖅ 2 10 

ᓴᓂᕋᔭᒃ 2 1 

ᑕᓗᕐᔪᐊᖅ 1 2 

ᑎᑭᕋᕐᔪᐊᖅ 0 5 

ᑲᑎᑦᑐᒋᑦ 88 140 

ᑎᑎᖅᓯᒪᔪᖅ 3: ᐃᑭᑦᑐᓂ ᓈᓴᐅᓯᕆᓃᑦ 
 

ᐅᓂᒃᑳᓕᐊᖑᓯᒪᔪᑦ 2022 2023 

ᐅᖃᐅᑎᒋᔭᐅᓯᒪᔪᑦ ᐃᑭᑦᑐᑦ 88 140 

ᐃᑭᑦᑐᒥ ᑐᖁᔪᑦ 0 2 

ᐃᑭᑦᑐᒧᑦ ᐋᓐᓂᖅᑐᑦ 0 6 

ᐃᑭᑦᑐᖃᑦᑎᑦᑎᑕᐅᓕᒪᓂᒻᒧᑦ ᒪᓕᑦᑕᐅᒋᐊᓕᓐᓂᒃ 

ᖃᐅᔨᓴᔅᓯᓂᖅ 

246 630 

ᐃᖅᑲᒃᑐᑦᑕᐅᔪᑦ ᐅᑯᑎᒎᓇ ᐃᑭᑦᑐᖃᑦᑎᓪᓗᒍ 

ᐊᑦᑕᓇᑕᐃᓕᒪᓂᒻᒧᑦ ᒪᓕᒐᖅ 

0 0 

ᐊᔪᕈᓐᓃᔅᓴᑎᑦᑎᓂᒻᒧᑦ ᐅᓂᒃᑳᔅᓯᒪᔪᓕᐊᖑᓯᒪᔪᑦ* 2021-2022 2022-2023 

ᖃᑦᑎᕆᔨᐅᓂᒻᒧᑦ ᐊᔪᕈᓐᓃᔅᓴᑎᑦᑎᓂᒻᒧᑦ 

ᐃᓕᓐᓂᐊᑦᑎᑦᑎᒍᑎᑦ 

30 30 

ᖃᑦᑎᕆᔨᐅᓂᒻᒧᑦ ᐊᔪᕈᓐᓃᔅᓴᖃᑕᐅᔪᑦ 

ᐱᓕᕆᖃᑎᒋᔭᐅᓪᓗᑎᒃ 

181 141 

 

*ᐊᔪᕈᓐᓃᔅᓴᑎᑦᑎᓂᑦ ᐱᔭᐅᑎᑕᐅᓲᖑᕗᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖓ ᓇᓪᓕᓐᓂᖓᒍᑦ. 

ᖃᑦᑎᕆᔾᔪᑎ ᓄᓇᓯᐅᑎᒥᒃ ᑭᖑᕕᔅᓯᒍᑎ ᐱᓕᕆᔾᔪᑎᖓ 
 

 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓᓄᑦ (NFMO) ᐃᑲᔪᔅᓱᐃᓚᐅᒻᒪᑦ ᓄᓇᓕᖃᕕᐅᔫᑉ ᖃᑦᑎᕆᒍᑎᖏᑦ ᐃᓇᖏᑦᑕᐅᓗᑎᒃ 

ᐱᓕᕆᔾᔪᑎᒧᑦ. 2022-2023 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ ᐊᑭᑐᔫᑎᑦ ᑮᓇᐅᔭᑦ ᓄᓇᓯᐅᑎᐸᐅᔭᒻᒥᒃ ᑭᖑᕝᕕᔅᓯᒍᑎ ᐃᒪᓐᓇᑎᒋᐅᓚᐅᒻᒪᑕ 

ᑮᓇᐅᔭᖅ $637,189 ᐊᑐᓂ ᐱᓕᕆᔾᔪᑎᓕᐊᕆᓯᒪᔪᓂ. ᖃᑦᑎᕈᑎ ᓄᓇᓯᐅᑏᑦ ᓄᓇᕗᒻᒥ ᓇᓗᓇᐃᑦᑕᐅᓯᒪᒻᒪᑕ ᖃᐅᔨᓴᔅᓯᖁᔭᐅᓪᓗᑎᒃ 

ᖃᐅᔨᓇᓱᐊᔅᓯᕕᖏᓐᓂᒃ ᑲᓇᑕᐅᑉ ᐱᓕᕆᔾᔪᑎᒋᓪᓗᐊᑕᓱᖓᓂᒃ S-515 ᓂᕆᐅᒋᔭᐅᓪᓗᑎᒃ ᐊᑐᕈᓐᓇᓐᓂᐋᓪᓗᑎᒃ 20 ᐊᕐᕌᒍᓂ. 2023−ᒥ 

ᖃᑦᑎᕈᑎᑦ ᓄᓇᓯᐅᑎᑦ ᓄᓇᓕᓐᓅᑕᐅᓚᐅᒻᒪᑕ ᑲᖏᑦᑐᒑᐱᒻᒧᑦ, ᐃᒡᓗᓕᒻᒧᑦ, ᖃᐅᓱᐃᑦᑐᒻᒧᑦ, ᐊᒻᒪᓗ ᓴᓂᑭᓗᐊᒻᒧᑦ. ᐊᔪᕈᓐᓃᔅᓴᑎᑕᐅᓪᓗᑎᒃ 

ᓄᑖᓂᒃ ᖃᑦᑎᕈᑎ ᓄᓇᓯᐅᑎᓂᒃ ᖃᑦᑎᕆᒋᐊᓕᑦᑎᓪᓗᒋᑦ ᐱᒍᓐᓇᑦᑎᐊᖁᓪᓗᒋᑦ ᐱᒋᐊᑦᑎᑕᐅᓚᒻᒪᑕ ᐊᑐᑦᑕᐅᓕᓪᓗᑎᓪᓗ ᓄᑖᑦ 

ᖃᑦᑎᕆᒍᑎᑦ. (ᑕᑯᓗᒍ ᑎᑎᖅᓯᒪᔪᖅ 4 – ᓄᓇᓕᒧᑦ ᖃᑦᑎᕈᑎ ᓄᓇᓯᐅᑎᒥᒃ ᑭᖑᕝᕕᔅᓯᒍᑎᒧᑦ ᐱᓕᕆᔾᔪᑎ ᐱᒋᐊᕈᔅᓴᖓ.) 

 

 

 
 

ᐊᔾᔨᙳᐊᖅ 4: ᖃᑦᑎᕈᑎ ᓄᓇᓯᐅᑎ ᑎᑎᕋᐅᔭᔅᓯᒪᓂᖓ 

 

 
 

ᐊᔾᔨᙳᐊᖅ 5: ᖃᑦᑎᕈᑎ ᓄᓇᓯᐅᑎᐅᑉ ᓴᓇᓯᒪᓂᖓ ᓄᓇᓕᒻᒨᑦᑕᐅᓂᐊᑦᑐᑦ. 

ᑎᑎᖅᓯᒪᔪᖅ 4: ᖃᑦᑎᕈᑎᓂᑦ ᑕᐅᖅᓰᓂᕐᒥᒃ ᐅᓪᓗᖅᓯᐅᑦ 

ᓄᓇᓕᒃ ᐊᕐᕌᒍ ᖃᓄᐃᓕᖓᓕᕐᓂᖅ 

ᑰᒑᕐᔪᒃ 2021 ᐱᔭᕇᑕᐅᓂᖏᑦ ᐊᒻᒪ ᐊᔪᕈᓐᓃᖅᓴᑎᑦᑎᓂᑦ ᐱᔭᕇᑦᑕᐅᔪᑦ 

ᓴᓪᓕᖅ 2021 ᐱᔭᕇᑕᐅᓂᖏᑦ ᐊᒻᒪ ᐊᔪᕈᓐᓃᖅᓴᑎᑦᑎᓂᑦ ᐱᔭᕇᑦᑕᐅᔪᑦ 

ᓴᓂᑭᓗᐊᖅ 2023 ᐱᔭᕇᑕᐅᓂᖏᑦ ᐊᒻᒪ ᐊᔪᕈᓐᓃᖅᓴᑎᑦᑎᓂᑦ ᐱᔭᕇᑦᑕᐅᔪᑦ 

ᐃᒡᓗᓕᒃ 2023 ᐱᔭᕇᑕᐅᓂᖏᑦ ᐊᒻᒪ ᐊᔪᕈᓐᓃᖅᓴᑎᑦᑎᓂᑦ ᐱᔭᕇᑦᑕᐅᔪᑦ 

ᖃᐅᓱᐃᑦᑐᖅ 2023 ᐱᔭᕇᑕᐅᓂᖏᑦ ᐊᒻᒪ ᐊᔪᕈᓐᓃᖅᓴᑎᑦᑎᓂᑦ ᐱᔭᕇᑦᑕᐅᔪᑦ 

ᑲᖏᖅᑐᒑᐱᒃ 2023 ᐱᔭᕇᑕᐅᓂᖏᑦ ᐊᒻᒪ ᐊᔪᕈᓐᓃᖅᓴᑎᑦᑎᓂᑦ ᐱᔭᕇᑦᑕᐅᔪᑦ 

ᕿᑭᖅᑕᕐᔪᐊᖅ 2024  

ᐃᒃᐱᐊᕐᔪᒃ 2024  

ᓴᓂᕋᔭᒃ 2025  

ᑕᓗᕐᔪᐊᖅ 2025  

ᐃᒡᓗᓕᒑᕐᔪᒃ 2026  

ᑎᑭᕋᕐᔪᐊᖅ 2027  

ᐊᐅᓱᐃᑦᑐᖅ 2027  

ᐃᖃᓗᐃᑦ 2028  

ᑭᒻᒥᕈᑦ 2028  

ᖃᑦᑎᕆᔨᓂᒃ ᐊᔪᕈᓐᓃᔅᓴᑎᑦᑎᓂᖅ 
 

 

ᑲᑎᓪᓗᒋᑦ 30−ᓂᒃ ᖃᑦᑎᕆᒋᐅᔅᓴᓂᒻᒥᒃ ᐊᔪᕈᓐᓃᔅᓴᑎᑦᑎᔪᖃᓚᐅᒻᒪᑦ ᐃᓘᓐᓇᓕᒫᓂᖓ ᓄᓇᓕᖃᕕᐅᔫᑉ 2022-2023−ᒥ. 
 

ᑕᒪᒃᑯᐊ ᐊᔪᕈᓐᓃᔅᓴᑎᑦᑎᓂᐅᔪᑦ ᐱᔭᐅᑎᑕᐅᓚᐅᒻᒪᑕ ᒪᕐᕈᐃᓕᓯᒪᓪᓗᑎᒃ ᐊᔾᔨᒌᖏᑦᑐᑦ: ᑐᑦᑕᕕᓪᓗᐊᑕᐅᔪᒦᑎᑕᐅᓪᓗᑎᒃ ᐊᒻᒪᓗ 

ᓄᓇᓕᒻᒨᖓᓪᓗᑎᒃ. ᑲᑎᑕᐅᓯᒪᓪᓗᑎᒃ ᑕᒪᒃᑯᐊ ᐃᓕᓐᓂᐊᓐᓃᑦ ᖃᓄᐃᑦᑑᓂᖏᑦ ᐱᕕᖃᑦᑎᑦᑎᓚᐅᒻᒪᑕ ᖃᑦᑎᕆᔨᑦ 

ᐊᔪᕈᓐᓃᔅᓴᖃᑎᖃᓪᓗᑎᒃ ᖃᑦᑎᕆᔨᐅᖃᑎᖏᓐᓂᒃ ᓄᓇᕘᓕᒫᒻᒥᖓᔅᓯᒪᔪᓂᒃ ᐊᒻᒪᓗ ᐊᔪᕈᓐᓃᔅᓴᓗᑎᒃ ᐃᓗᐊᓂ ᓇᒻᒥᓂᖅ 

ᖃᑦᑎᕆᔨᒃᑯᖏᑕ ᐊᑐᓪᓗᑎᒃ ᓇᒻᒥᓂᖅ ᖃᑦᑎᕆᒍᑎᒋᔭᒥᓐᓂᒃ. 
 

ᓄᓇᓕᖃᕝᕕᐅᔪᓕᒫᒥ, ᓄᓇᓕᓕᕆᔨᒃᑯᑦ ᖃᑦᑎᕆᔨᖏᑦ ᐊᔪᕈᓐᓃᔅᓴᑎᑕᐅᓚᐅᒻᒪᑕ ᐊᔪᖏᓐᓂᔅᓴᐅᓕᖁᓪᓗᒋᑦ, 

ᖃᐅᔨᒪᓂᔅᓴᐅᓕᓪᓗᑎᒃ, ᐊᒻᒪᓗ ᐊᔪᕈᓐᓃᓪᓗᑎᒃ ᐊᔾᔨᒌᖏᑦᑐᓂᒃ ᖃᑦᑎᕆᓂᒻᒧᑦ ᐱᓕᕆᒋᐊᕈᑎᒋᒍᓇᑕᖏᓐᓂᒃ. ᖃᑦᑎᕆᓂᒻᒧᑦ 

ᐊᔪᕈᓐᓃᔅᓴᒍᑎᑦ ᐃᓕᓐᓂᐊᕈᑏᑦ ᐱᒐᔅᓴᐅᑎᑕᐅᓚᐅᒻᒪᑕ ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓᓄᑦ (NFMO) 

ᐱᓕᕆᖃᑎᖃᓪᓗᑎᒃ ᓄᓇᕗᑦ ᓄᓇᓕᓕᕆᔨᒃᑯᑦ ᐊᔪᕈᓐᓃᔅᓴᑎᑦᓂᒻᒧᑦ ᐃᖅᑲᓇᐃᔭᕕᖁᑎᒧᑦ (NMTO). ᑲᑎᓗᒋᑦ, 141 ᓄᓇᕗᑦ 

ᖃᑦᑎᕆᔨᒃ ᑲᔪᓯᑦᑎᐊᑦᑐᑎᒃ ᐃᓕᓐᓂᐊᓚᐅᖅᑯᑦ ᑕᒪᒃᑯᓂᖓ ᐃᓕᓐᓂᐊᕋᔅᓴᓂᒃ. 

 

ᐊᔾᔨᙳᐊᖅ 6 – ᐃᖃᓗᐃᑦ ᐊᔪᕈᓐᓃᔅᓴᑎᑦᑎᕕᖓ –  

ᓄᓇᓯᐅᑎ ᖃᑦᑎᕆᒍᑎᒧᑦ ᖃᓄᐃᓘᓂᕆᔭᐅᓂᐊᑦᑐᑦ 2023 

 

 

 

ᐃᓕᓴᑎᑦᑎᒍᑎᑦ ᐱᔭᐅᓴᐅᑎᑕᐅᔪᑦ ᐃᓘᓐᓇᓕᒫᖓᓂ ᓄᓇᓕᖃᕕᐅᑉ 2023−ᒥ 

ᐃᓚᖃᐳᑦ: 
 

• ᓄᓇᓕᒻᒥ ᑕᕝᕙᓂᓪᓗᐊᖅ ᐊᔪᕈᓐᓃᓴᑎᑦᑎᓂᒻᒥᒃ, 

• ᓇᒻᒥᓂᖅ ᐱᓯᒪᓗᖑ ᐊᓂᑦᑎᕆᔾᔪᑎ ᐱᓕᕆᔾᔪᑎᓕᐊᕆᓯᒪᔪᖅ (SCBA) ᐊᔪᕈᓐᓃᔅᓴᓂᖅ, 

• ᐃᑯᒪ ᐊᒻᒪ ᐃᓅᓯᖅ, 

• ᐊᑦᑕᓇᑦᑕᐅᓕᒪᓂᒻᒥᒃ ᐃᓕᓐᓂᐊᕈᑎ, 

• ᖃᑦᑎᕆᔨᒃ ᐊᐅᓚᑦᑎᔨ ᐊᔪᖏᓐᓂᖓ 1, 

• ᖃᑦᑎᕆᔨᐅᓂᒻᒧᑦ ᐃᓕᓴᐃᔨ, 

• ᖃᑦᑎᕆᔨ ᐊᔪᖑᓐᓂᓕᒃ 1 ᐊᒻᒪ 2, 

• ᒥᓪᓗᐋᑦᑎᑦᑎᓂᐅᔪᑦ 

• ᐊᕐᕌᒍᑕᒪᑦ ᖃᑦᑎᕆᔨᐅᓂᒻᒧᑦ ᐊᐅᓚᑦᑎᔨᑦ ᑲᑎᒪᓯᓐᓈᓐᓂᖓᑦ 

*ᐃᖃᐅᒪᒍᑎ – ᐃᑭᑦᑐᖃᑦᑎᓪᓗᒍ ᐱᔨᔅᓯᕈᑎ ᐊᔪᕈᓐᓃᔅᓴᑎᑦᑎᒍᑎ ᐱᔭᐅᑎᑕᐅᓲᖑᕗᖅ ᐱᓕᕆᖃᑎᒋᔭᐅᓪᓗᑎᒃ ᓄᓇᓕᓕᕆᔨᒃᑯᑦ 

ᐊᔪᕈᓐᓃᖅᓴᑎᑦᑎᓂᒻᒧᑦ ᐃᖅᑲᓇᐃᔭᕕᖁᑎᖓ. ᑕᐃᒪᓐᓇᐃᓕᓂᖓᓄᑦ ᐱᓕᕆᖃᑎᒌᑦᑐᑦ ᐊᕐᕌᒍᑕᒪᑦ ᐊᔪᕈᓐᓃᔅᓴᑎᑦᑎᓂᒻᒧᑦ 

ᐃᓕᓐᓂᐊᑦᑎᑦᑎᒍᑎᑦ ᐱᔭᐅᑎᑕᐅᓲᖑᒪᑕ ᐊᒻᒪᓗ ᐅᓂᒃᑳᔅᓯᒪᔪᓕᐋᕆᔭᐅᓲᖑᓪᓗᑎᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᖓ ᓇᓪᓕᑦᑎᓪᓗᒍ.  

  

ᐊᔾᔨᙳᐊᖅ 7 – ᖃᑦᑎᕆᔨᒃ ᐊᔪᖏᓐᓂᓕᒃ 

1 ᐊᔪᕈᓐᓃᔅᓴᔪᑦ – ᐃᒡᓗᑉ ᐃᓗᐊᓂ 

ᐊᔪᕈᓐᓃᔅᓴᔪᑦ 



 
 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᑉ ᐊᒡᓚᒡᕕᖓᑕ ᐊᕐᕌᒍᒧᑦ ᐅᓂᒃᑳᖅ: 2023 16 
 

 

ᒪᑐᓂᖓ 
 

 

ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓᓄᑦ (NFMO) ᐊᑐᑦᑕᐅᓂᔅᓴᐅᑎᑦᑎᓲᖑᕗᖅ ᐊᒻᒪᓗ ᐋᖅᑭᓱᐃᓲᖑᓪᓗᓂ 

ᐃᒡᓗᖁᑎᒧᑦ ᐊᒻᒪᓗ ᐃᓅᓯᒻᒧᑦ ᐊᑦᑕᓇᑦᑕᐃᓕᒪᓂᒻᒥᒃ ᐱᒋᐊᑦᑎᑦᑎᓂᐅᔪᓂᒃ ᐃᓘᓐᓇᓕᒫᖓᓂᒃ ᓄᓇᕗᑦ. 

ᐃᖅᑲᓇᐃᔭᕈᒻᒪᑦᑎᐊᑦᑐᖁᑎᕗᑦ ᐃᖅᑲᓇᐃᔭᑦᑎᑦ ᑲᔪᓯᓂᐊᒻᒪᑕ ᐃᖅᑲᓇᐃᔭᓂᒻᒥᓐᓂᒃ ᐱᔭᐅᑎᑦᑎᓂᐊᓪᓗᑎᒃ 

ᐃᖅᑲᓇᐃᔭᑦᑎᓚᕆᐅᓂᒻᒥᓐᓄᑦ ᐊᒻᒪᓗ ᐃᖅᑲᓇᐃᔭᖃᑎᖃᓪᓗᑎᒃ ᐱᔭᐅᑎᑦᑎᓗᑎᒃ ᑲᒪᒋᔭᖏᓐᓂᒃ ᐅᕙᒍᑦ ᐊᒡᓚᒡᕕᑦᑕ. 

ᑎᑭᐅᑎᑎᓪᓗᑕ ᐊᐃᑉᐹᓄᑦ ᐅᓂᒃᑳᓕᐅᓐᓂᒻᒧᑦ ᐊᕐᕌᒍᒧᑦ, ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᑯᖓᑕ (NFMO) 

ᐱᓕᕆᖃᑎᒋᑦᑐᑦ ᐱᓕᕆᒍᒪᑦᑎᐊᓪᓗᑎᒃ ᐱᓕᕆᐊᕆᖁᔭᐅᔪᓂᒃ ᐱᐅᓂᔅᓴᐅᓕᖁᓪᓗᒋᑦ ᐊᑦᑕᓐᓇᑦᑕᐃᓕᒪᑎᑦᑎᓂᑦ, 

ᐱᓕᕆᕙᓪᓕᐋᔾᔪᑎᖏᓪᓗ, ᐊᒻᒪᓗ ᐱᐅᓂᔅᓴᐅᓕᑦᑎᑕᐅᓗᑎᒃ ᐊᑐᑦᑕᖏᑦ ᓄᓇᕗᒻᒥᐅᑦ. ᐃᓕᓴᔅᓯᒐᑦᑕ ᐃᖅᑲᓇᐃᔮᕆᔭᕗᑦ 

ᑕᕝᕗᖓᑦᑕᐅᑎᒋ ᐊᑦᑐᐃᓂᖏᓐᓂᒃ ᖃᓄᐃᖏᑦᑎᐊᓂᖏᓐᓄᑦ ᐃᓅᖃᑎᒋᔭᑦᑕ, ᐊᒻᒪᓗ ᐊᑐᖃᑦᑕᕋᑦᑎᒍ ᑲᒪᒋᔭᕗᑦ 

ᐱᕕᔾᔪᐋᕈᑎᒋᓪᓗᒍ. 

ᐅᖃᐅᓯᖅᑕᓕᕆᔪᑏᑦ 
 

ᐱᔮᕆᔭᐅᒐᓂ ᐃᑭᑦᑐᖅ 

ᐱᔮᕆᔭᐅᒐᓂ ᐃᑭᑦᑐᖅ ᐱᔭᐅᑎᑦᑎᒻᒪᑦ ᐃᓘᓐᓇᖏᓐᓂᒃ ᒪᑯᓂᖓ ᓇᓗᓇᕈᓐᓃᑦᑐᓂ ᐃᑭᒍᑎᒋᔭᖓ 

ᐃᓄᒻᒧᑦ ᐃᑭᑎᑕᐅᓪᓗᓂ ᐅᕝᕙᓘᓐᓃᑦ ᓯᐊᒻᒪᓪᓂ ᐃᑭᑦᑐᖅ ᑕᒪᐅᖓ ᐃᑯᒪᑕᖃᕆᐊᖃᖏᑦᑑᒐᓗᐊᒧᑦ. 

ᐱᓕᕆᒐᓱᐊᓂᕆᔭᖓ ᐃᓅᑉ ᖃᓄᐃᓘᓂᕆᔭᖓ ᐃᓱᒪᓕᐅᕈᑎᒋᔭᐅᒍᓐᓇᑦᑎᓐᓄᒍ ᐅᕝᕙᓘᓐᓃᑦ 

ᓇᓗᓇᐃᑦᑕᐅᓚᕆᒍᓐᓇᖏᓪᓗᓂ, ᓇᓚᐅᑦᑎᔪᖅ ᑐᑭᓯᓇᔅᓯᑎᑦᑎᒍᑎᖓ ᐃᓱᒪᓕᐅᕈᑎᒋᔭᐅᒍᓐᓇᖏᒻᒪᑦ. 

 

ᑲᑎᕕᒋᔭᐅᖃᑦᑕᓂᐊᑦᑐᖅ 

ᐃᒡᓗᖁᑎ, ᐅᕝᕙᓘᓐᓃᑦ ᐃᓚᒋᔭᐅᔪᖅ, ᐊᑐᑦᑕᐅᓲᖅ ᑲᑎᕕᐅᖃᑦᑕᓪᓗᓂ ᐃᓄᓐᓄᑦ ᖃᑎᖃᑎᒌᕕᐅᓗᓂ, 

ᒐᕙᒪᓕᕆᓂᒻᒧᑦ, ᐊᐅᓚᕆᐊᑦᑐᑦᑎᓄᑦ, ᐅᐱᕋᓱᐊᓂᓕᒻᒧᑦ, ᐃᓅᖃᑎᒌᓄᑦ, ᐃᓕᓐᓂᐊᓐᓂᒻᒧᑦ, ᐱᙳᐊᓐᓂᒻᒧᑦ 

ᐅᕝᕙᓘᓐᓃᑦ ᑕᐃᒪᓐᓇᐃᑦᑐᓄᑦ ᐊᑐᑦᑕᐅᓗᓂ, ᐅᕝᕙᓘᓐᓃᑦ ᓂᕆᔪᖃᓐᓂᐋᓪᓗᓂ ᐅᕝᕙᓘᓐᓃᑦ 

ᐃᒥᑐᖃᓐᓂᐋᓪᓗᓂ. ᐃᓚᖏᑦ ᑐᑭᓕᐅᑎᓗᒋᑦ ᑕᕐᕆᔭᕐᕕᑦ, ᑐᔅᓯᐊᕕᑦ, ᓄᓇᓕᒻᒥ ᐱᙳᐊᕕᑦ, 

ᐅᖃᓕᒫᒐᖃᕕᑦ, ᐱᒍᓐᓇᐅᑎᖃᓪᓗᑎᒃ ᐃᒥᕋᓚᕝᕖᑦ, ᓂᕆᕖᑦ, ᑳᐱᕆᐊᒃᑐᕕᑦ, ᐃᓕᓐᓂᐊᕖᑦ, ᐊᓐᓂᑭᒃᑐᕖᑦ, 

ᐊᒻᒪᓗ ᐃᖃᐃᓕᓴᕝᕖᑦ. 

 

ᓇᒻᒥᓂᖁᑎ/ᐃᒻᒥᓄᑦ ᐱᔨᔅᓯᕈᑎᑦ ᓇᔪᒐᕆᔭᐅᔪᖅ 

ᐃᒡᓗᖁᑎ, ᐅᕝᕙᓘᓐᓃᑦ ᐃᓚᒋᔭᐅᔪᖅ, ᐊᑐᑦᑕᐅᓱᖅ ᓂᐅᕕᑦᑎᑦᑎᕕᐅᓗᓂ ᓇᒻᒥᓂᖁᑎᒥ ᐅᕝᕙᓘᓐᓃᑦ 

ᑐᑭᓯᓇᔅᓯᑎᑦᑎᒍᑎᒥᒃ ᐅᕝᕙᓘᓐᓃᑦ ᐱᖃᑦᑕᓪᓗᓂ ᐃᖅᑲᓇᐃᔭᑦᑎᓚᕆᐅᓂᒻᒧᑦ ᐅᕝᕙᓘᓐᓃᑦ ᓇᒻᒥᓂᒻᒧᑦ 

ᐱᔨᔅᓯᕈᑎᓂᒃ. ᐃᓚᖏᑦ ᑐᑭᓕᐅᑎᓗᒋᑦ ᑮᓇᐅᔭᒃᑯᕕᑦ, ᓄᔭᓕᕆᕕᑦ, ᑭᒍᓐᓂᐊᕖᑦ, ᐋᓐᓂᐊᕕᑦ, ᐊᒡᓚᒡᕕᑦ, 

ᐊᒻᒪᓗ ᐸᓖᓯᒃᑯᑦ. 

 

ᐃᑭᑦᑐᖃᒃᑕᐃᓕᒪᑎᑦᑎᓂᖅ 

ᐃᑭᑦᑐᖃᑦᑕᐃᓕᒪᑎᑦᑎᓂᖅ ᓴᐳᒻᒥᔅᓯᓂᐅᒻᒧᒪᑦ ᐃᓅᓯᒻᒥᒃ ᐊᒻᒪᓗ ᐊᑦᑕᓇᑕᐃᓕᒪᓂᒻᒥᒃ ᐃᓄᓐᓄᑦ ᐊᒻᒪᓗ 

ᐱᖁᑎᓄᑦ ᐃᑭᑎᑦᑎᑦᑕᐃᓕᒪᓗᓂ, ᐃᓚᒋᔭᐅᓗᑎᒃ ᓴᓇᓯᒪᓂᓕᐅᑕᐅᓯᒪᓂᖏᑦ, ᐱᓂᓪᓗᑕᐃᓕᒪᑎᑦᑎᓂᖅ, 

ᐃᓅᖃᑎᒋᓂᒃ ᐃᓕᓐᓂᐊᔅᓯᒪᑎᑦᑎᓂᖅ, ᖃᑦᑎᕆᒍᑎᑦ, ᐊᒻᒪᓗ ᖃᐅᔨᓇᓱᐊᑦᑕᐅᓂᖏᑦ. 

 

ᐃᑭᑐᐃᓐᓇᕆᐊᖃᓕᑦᑎᑕᐅᓂᖓᓄᑦ ᐃᑭᑦᑐᖅ 

ᐃᑭᑎᑕᐅᔪᖅ ᐱᔮᕆᔭᐅᓪᓗᓂ ᑕᒫᓂ ᐅᕝᕙᓘᓐᓃᑦ ᒪᑯᑎᒎᓇ ᐃᑭᑎᑕᐅᔪᖃᕆᐋᖃᖏᑦᑲᓗᐊᑦᑎᓪᓗᒍ. 

 

ᓴᓇᕕᒃ ᓇᔪᒐᕆᔭᐅᔪᖅ (ᐊᔅᓱᐋᓗᒃ ᐅᓗᕆᐊᓇᑐᖅ) 

ᐃᒡᓗᖁᑎ ᐊᑐᑦᑕᐅᓱᖅ ᐋᖅᑭᔅᓱᐃᕕᐅᓗᓂ, ᓴᓇᕕᐅᓗᓂ, ᑭᓱᓕᐅᕕᐅᓗᓂ, ᐱᓕᕆᕕᐅᓗᓂ, 

ᓴᓇᒋᐊᔅᓯᕕᐅᓗᓂ, ᐅᕝᕙᓘᓐᓃᑦ ᑐᖅᑯᐃᕕᐅᓗᓂ ᓂᐅᕕᔅᓴᓂᒃ ᐊᒻᒪᓗ ᓴᓇᔭᔅᓴᓂᒃ ᐊᒻᒪᓗ 

ᐃᑭᑐᐃᓐᓇᕆᐊᖃᓪᓗᑎᒃ ᐃᒃᑭᕇᑦᑐᕋᔭᐃᑦ ᐅᕝᕙᓘᓐᓃᑦ ᖄᓱᕋᔭᓂᒃ, ᓴᓇᔭᐅᓯᒪᓂᖏᓐᓄᑦ 

ᑕᐃᒪᐃᑦᑐᔅᓴᔭᐅᓗᑎᒃ, ᐃᑭᑐᐃᓐᓇᕆᐊᖃᑦᑎᑦᑎᓗᑎᒃ ᐅᓗᕆᐊᓇᕈᑎᖃᓪᓗᑎᒃ. ᐃᓚᖏᑦ ᑐᑭᓕᐅᑎᓗᒋᑦ 

ᐃᓗᐃᒃᑲᓂᒃ ᐃᓯᐅᖃᐃᓯᒪᕕᑦ ᐃᒃᑭᕇᑦᑐᓂᒃ ᑯᕕᓲᓂᒃ, ᐃᓗᐃᒃᑲᓂᒃ ᑐᖅᑯᐃᕕᑦ ᓯᕐᓗᐊᑦ 

ᐅᓗᕆᐊᓇᑦᑐᒃᑯᕕᐅᓗᑎᒃ, ᑲᑭᐋᒃᓯᑦᑎᕝᕕᒃ, ᐸᓚᐅᒑᔅᓴᓕᐅᕕᒃ, ᐸᓚᐅᒑᔅᓇᓂᒃ ᖁᕝᕙᑦᑎᑦᑎᕕᒃ, 

ᑎᒻᒥᑳᑦᑎᑦᑎᓗᓂ ᐊᒥᐋᕆᓂᖅ, ᐊᒻᒪᓗ ᐃᒋᑕᐅᓯᒪᔪᓂᒃ ᐸᐃᑉᐹᓕᕆᕕᒃ. 

 

ᓴᓇᕕᒃ ᓇᔪᒐᕆᔭᐅᔪᖅ (ᕿᑎᐊᒍᒃ ᐅᓗᕆᐊᓇᑐᖅ) 

ᐃᒡᓗᖁᑎ, ᐅᕝᕙᓘᓐᓃᑦ ᐃᓚᒋᔭᐅᔪᖅ, ᐊᑐᑦᑕᐅᓱᑦ ᓴᓇᕕᐅᓗᑎᒃ, ᖃᓪᓗᓈᑦᑕᓕᕆᕕᑦ, ᐋᖅᑭᓱᐃᕕᒃ, 

ᓴᓇᒋᐋᔅᓯᕕᑦ, ᐅᕝᕙᓘᓐᓃᑦ ᑐᖅᑯᐃᕕᑦ ᓂᐅᕕᐊᔅᓴᓂᒃ ᐊᒻᒪᓗ ᑭᓱᔅᓴᓂᒃ ᐃᑭᒍᓐᓇᑦᑐᓂᒃ ᐊᖏᓂᒡᓴᐅᔪᓂᒃ 

50 kg/m2 ᐅᕝᕙᓘᓐᓃᑦ 1200 MJ/m2 ᓇᑎᖃᓪᓗᓂ ᐊᒻᒪᓗ ᓇᓗᓇᐃᑦᑕᐅᓯᒪᖏᓪᓗᓂ 

ᐅᓗᕆᐊᓇᑦᑑᓂᖓᓂᒃ ᓴᓇᕕᒃ ᔪᔪᒐᕆᔭᐅᔪᖅ. ᐃᓚᖏᑦ ᑐᑭᓯᓇᕈᑎ ᐅᖅᑰᓴᐅᑎᖃᖏᑦᑐᑦ ᑐᖅᑐᐃᕕᑦ 

ᓴᓇᕕᑦ, ᓴᓇᕕᖁᑎᑦ, ᖃᐅᔨᓇᓱᐋᕝᕕᑦ, ᓴᓇᒋᐊᔅᓯᕕᑦ ᓄᓇᓯᐅᑎᒃᑯᕕᑦ, ᐅᖅᓴᐃᕕᒐᓚᐃᑦ, ᓯᕐᓗᐊᑦ, ᐊᒻᒪᓗ 

ᕿᔪᓕᕆᕖᑦ.  

ᓴᓇᕕᒃ ᓇᔪᒐᕆᔭᐅᔪᖅ (ᐅᓗᕆᐊᓇᓗᐊᖏᑦᑐᖅ) 

ᐃᒡᓗᖁᑎ ᐊᑐᑦᑕᐅᓱᑦ ᐋᖅᑭᓱᐃᕕᒋᔭᐅᓪᓗᑎᒃ, ᓴᓇᕕᒋᔭᐅᓪᓗᑎᒃ, ᑭᓱᓕᐅᕕᒋᔭᐅᓪᓗᑎᒃ, 

ᐱᓕᕆᕕᒋᔭᐅᓪᓗᑎᒃ, ᓴᓇᒋᐊᔅᓯᕕᐅᓪᓗᑎᒃ, ᐅᕝᕙᓘᓐᓃᑦ ᑐᖅᑯᐃᕕᐅᓪᓗᑎᒃ ᓂᐅᕕᐊᔅᓴᓂᒃ ᐊᒻᒪᓗ 

ᓴᓇᒐᔅᓴᓂᒃ ᑕᐃᒃᑯᓂᖓ ᐃᑭᒍᓐᓇᓂᖃᓪᓗᑎᒃ ᒥᑭᓂᔅᓇᓂᒃ 50 kg/m2 or 1200 mJ/m2 ᓇᑎᖓᓂ. 

ᐃᓚᖏᑦ ᑐᑭᓕᐅᑎᓗᒋᑦ ᓴᓇᕕᖁᑎᑦ, ᖃᐅᔨᓇᓱᐋᔅᓯᕕᑦ, ᑐᖅᑯᐃᕕᑦ ᓄᓇᓯᐅᑎᒃᑯᕕᑦ, ᓯᕐᓗᐊᑦ, ᐊᒻᒪᓗ 

ᓴᓇᕕᐅᔪᑦ. 

 

ᐃᖅᑲᓇᐃᔭᕝᕕᖁᑎ ᓇᔪᒐᕆᔭᐅᔪᖅ 

ᐃᒡᓗᖁᑎ, ᐅᕝᕙᓘᓐᓃᑦ ᐃᓚᒋᔭᐅᔪᖅ, ᐊᑐᑦᑕᐅᓲᖅ ᐃᓄᓐᓄᑦ ᑕᐃᒃᑯᓄᖓ ᐸᖅᑭᔭᐅᒋᐊᓕᓐᓄᑦ 

ᐅᕝᕙᓘᓐᓃᑦ ᐃᓅᓕᓴᑦᑕᐅᒋᐊᓕᓐᓄᑦ ᐊᔾᔨᑲᓇᖏᓐᓄᓪᓘᓐᓂᑦ ᐅᕝᕙᓘᓐᓃᑦ ᐱᒡᒐᕈᑎᖃᓂᖏᓐᓄᑦ 

ᐅᕝᕙᓘᓐᓃᑦ ᐃᓄᓐᓄᑦ ᐊᔪᕈᑎᓕᓐᓄᑦ, ᐅᕝᕙᓘᓐᓃᑦ ᐃᒻᒥᓂᒃ ᐸᖅᑭᒍᓇᐃᓕᔪᓄᑦ ᐃᓱᒫᓗᓇᑦᑐᒦᖁᔭᐅᓇᑎᒃ 

ᐊᐅᓚᑕᐅᒋᐊᖃᓕᑐᓄᑦ. ᐃᓚᖏᑦ ᑐᑭᓯᓇᕈᑎᑦ ᐸᖅᑭᔭᐅᔪᓄᑦ ᐊᖏᕋᖃᑦᑎᑦᑎᕖᑦ, ᐊᓄᓪᓚᓰᕕᔪᐊᑦ, 

ᐊᓄᓪᓚᔅᓰᕕᑦ, ᐋᓐᓂᐊᕕᑦ, ᐊᒻᒪᓗ ᐸᖅᑭᔭᐅᔪᓄᑦ ᐊᖏᕋᖃᑦᑎᑦᑎᕕᑦ ᓯᓂᕕᐅᓗᑎᒃ ᐊᒥᓲᓂᔅᓴᓄᑦ ᖁᓕᑦ 

ᐃᓄᓐᓂᒃ. 

 

ᓄᓇᓕᒻᒥ ᐃᑲᔪᑦᑎᖓ ᖃᑦᑎᕆᔨᒃᑯᑦ ᐊᖓᔪᖄᖓᑕ 

ᐃᓄᒃ ᐱᓕᕆᖁᔭᐅᔪᖅ ᓄᓇᓕᒻᒥ ᐃᑲᔪᑦᑎᒋᓂᐊᓪᓗᓂᐅᒃ ᖃᑦᑎᕆᒡᒃᑯᑦ ᐊᖓᔪᖄᖓᑕ ᑎᓕᔭᐅᒍᓐᓇᒻᒪᑦ 

ᐱᓕᕆᖁᔭᐅᓗᓂ ᖃᑦᑎᕆᔨᒃᑯᑦ ᐊᖓᔪᖄᖓᓄᑦ, ᐱᓕᕆᓂᐊᓕᓪᓗᓂᓗ ᐃᖅᑲᓇᐃᔮᓂᒃ 

ᐱᓕᕆᐊᕆᔭᐅᖁᔭᐅᔪᓂᒃ ᐊᒻᒪᓗ ᐊᑐᕈᓐᓇᓐᓂᐊᓕᓪᓗᓂ ᐱᔪᓐᓇᓐᓂᐅᔪᓂᒃ 

ᐱᓕᕆᐊᕆᔭᐅᒍᓐᓇᑦᑎᑕᐅᔪᓂᒃ ᓄᓴᓕᒻᒥ ᐃᑲᔪᑦᑎᒧᑦ ᓇᓗᓇᐃᔭᑦᑕᐅᓯᒪᓂᖏᓐᓂᒃ ᐅᑯᓇᓂ 

ᐃᑭᑦᑐᖃᑦᑎᓪᓗᒍ ᐊᑦᑕᓇᑕᐃᓕᒪᓂᒻᒧᑦ ᒪᓕᒐᒻᒥ ᐊᒻᒪᓗ ᐊᐅᓚᑦᑎᔾᔪᑎᓂᒃ. 

 

ᓂᐅᕕᑦᑎᑦᑎᕕᒃ ᓇᔪᒐᕆᔭᐅᔪᖅ 

ᐃᒡᓗᖁᑎ, ᐅᕝᕙᓘᓐᓃᑦ ᐃᓚᒋᔭᐅᔪᖅ, ᐊᑐᑦᑕᐅᓲᖑᓗᓂ ᑕᑯᓴᐅᑎᑦᑎᕕᐅᓗᓂ ᐅᕝᕙᓘᓐᓃᑦ 

ᓂᐅᕕᐊᖑᑎᑦᑎᕕᐅᓗᓂ ᓂᐅᕕᐊᓴᒥᒃ, ᐊᓐᓄᕌᓂᒃ, ᐅᕝᕙᓘᓐᓃᑦ ᓂᐅᕕᐊᔅᓴᓂᒃ. ᐃᓚᖏᑦ ᑐᑭᓯᓇᕈᑎᑦ 

ᒪᑯᐊᖑᕗᑦ ᓂᐅᕕᕝᕕᐋᓗᐃᑦ, ᑕᑯᔅᓴᐅᑎᑦᑎᕕᑦ ᓂᐅᕕᐋᓴᖃᕕᐅᔪᑦ, ᐊᑐᐃᓐᓇᐅᑎᑦᑎᕕᑦ, ᓂᐅᕕᐊᔅᓴᒃᑯᕕᑦ, 

ᓂᐅᕕᕐᕖᑦ, ᐊᒻᒪᓗ ᓂᕆᑖᕐᕕᑦ. 

 

ᐃᑭᓚᕿᑐᐃᓐᓇᑦᑐᖅ 

ᐃᑭᓚᕿᑐᐃᓐᓇᑦᑐᑦ ᐃᑭᑎᑕᐅᓲᖑᒻᒪᑕ ᐃᓄᒻᒧᑦ ᐃᑭᑎᑕᐅᓇᑎᒃ ᐅᕝᕙᓘᓐᓃᑦ ᐱᒋᐊᑦᑎᑕᐅᓇᑎᒃ, ᓲᕐᓗ 

ᒪᑯᓇᖓᑦ ᐱᒋᐊᑦᑎᑕᐅᓪᓗᑎᒃ ᖃᓪᓕᕐᒧᑦ, ᓴᔪᑉᐱᓪᓚᑦᑐᒧᑦ, ᐊᓄᕆᒧᑦ, ᐊᒻᒪᓗ ᖄᒥᑦᑐᒧᑦ. 

 

ᐊᖏᕐᕋᕆᔭᐅᔪᒥᒃ ᓇᔪᒐᓕᑦ 

ᐃᒡᓗ, ᐅᕝᕙᓘᓐᓃᑦ ᐃᓚᒋᔭᐅᔪᖅ, ᐊᑐᑦᑕᐅᓱᖅ ᐃᓄᓐᓄᑦ ᓯᓂᕝᕕᒋᔭᐅᖃᑦᑕᓪᓗᓂ ᐱᔭᐅᑎᑕᐅᓱᖑᕗᖅ 

ᑭᓯᐊᓂ ᑕᐃᒃᑯᓄᖓ ᐱᓯᒪᔭᐅᔾᔮᖏᑦᑐᓄᑦ ᐹᖅᑭᔭᐅᓂᐊᑦᑐᓄᑦ ᐃᓅᓕᓴᑦᑕᐅᓗᑎᒃ ᐅᕝᕙᓘᓐᓃᑦ 

ᑎᒍᔭᐅᓯᒪᖏᑦᑐᓄᑦ. ᐃᓚᖏᑦ ᑐᑭᓕᐅᑎᓗᒋᑦ ᑲᑎᒻᒪᔪᑦ, ᓯᓚᑦᑐᔅᓴᕕᒋᐊᔅᓯᒪᔪᒃᑯᕕᑦ, ᑐᔪᕐᒥᕖᑦ, ᐃᒡᓗᑦ, 

ᐊᒻᒪᓗ ᐊᖅᑯᓵᓯᒪᔪᒃᑯᕕᑦ. 

 

ᐃᓱᒪᓕᐅᕈᑎᒋᔭᐅᓯᒪᖏᑦᑐᑦ ᐃᑭᓐᓂᖏᑦ 

ᐃᓱᒪᓕᐅᕈᑎᒋᔭᐅᓯᒪᖏᑦᑐᑦ ᐃᑭᑦᑐᒥᓂᐅᓂᖏᑦ ᐃᑭᑦᑐᒥᓂ ᑕᐃᒃᑯᐊ ᖃᐅᔨᓴᑦᑕᐅᓯᒪᖏᑦᑐᑦ ᐅᕝᕙᓘᓐᓃᑦ 

ᖃᐅᔨᓴᑦᑕᐅᓯᒪᔪᒐᓗᐊᑦ, ᐅᕝᕙᓘᓐᓃᑦ ᖃᐅᔨᓴᑦᑕᐅᕙᓪᓕᐊᔪᑦ, ᐊᒻᒪᓗ ᐊᒥᒐᓗᐊᑦᑐᑎᒃ ᑐᓴᐅᒪᒍᑎᔅᓴᖏᑦ 

ᑐᑭᓯᓇᔅᓯᑎᑕᐅᒋᐊᖏᑕ ᑕᐅᕗᖓᒃᑲᓐᓂᖅ. ᐃᑭᑦᑐᒥᓂᑦ ᖃᐅᔨᓇᓱᐊᑦᑕᐅᑐᐃᓐᓇᕆᐊᖃᒻᒪᑕ 

ᐃᑭᒍᑎᒋᔭᒥᓂᖓ ᐃᓱᒪᓕᐅᕈᑎᒋᔭᐅᓂᐊᑐᐃᓐᓇᓪᓗᓂ ᐅᐋᑦᑎᐊᕈᒃᑲᓐᓂᖅ ᖃᐅᔨᔭᐅᔪᖃᑉᐸᑦ ᐅᕝᕙᓘᓐᓃᑦ 

ᖃᐅᔨᔪᖃᑉᐸᑦ ᓄᑖᒥᒃ ᖃᐅᔨᒪᔪᑎᔅᓴᒥᒃ ᐅᕝᕙᓘᓐᓃᑦ ᖃᐅᔨᒪᓇᕈᑎᒥᒃ.  


